
LUTHIHI HAFHU, MURENA

 [Tshivhidzo tshi imba, U Tenda Fhedzi—Mudz.] Kha ri
kotamise zwifhaṱuwo zwashu zwino. Zwifhaṱuwo zwashu

zwo kotama na mbilu dzashu dzo kotama phanḓa ha Mudzimu,
u vala ha uyu muṱangano muhulwane, muhuvho we ra vha nawo
fhano, na u mona na Ipfi ḽa Murena, Ndi a mangala, madekwana
a ṋamusi, arali mbilu dzashu dzi sa khou tou swela tshiṅwe
tshithu tshi bvaho ha Mudzimu. Arali zwi zwone, kha ri imisele
zwanḓa zwashu nṱha Khae, huno ri ri, itou ri, “Iyi ndi khumbelo
yanga, Murena. U a ḓivha.”
2 Khotsi ashu wa Ṱaḓulu, sedza fhasi zwino kha zwanḓa
zwashu. Izwo zwanḓa zwi nṱha, zwi amba uri ri kumedza zwoṱhe
zwashu kha Iwe. Iwe u a ḓivha zwine ra zwi ṱoḓa, Khotsi, huno
ri a rabela uri U ḓo ḓisedza ṱhoḓea dzashu. Tshiṅwe tshifhinga
zwine ra funa zwi fhira ṱhoḓea dzashu. Fhedzi, Khotsi, U ḓisedza
ṱhoḓea dzashu, ngauri ri nga humbela izwo nga lutendo. Wo
fulufhedzisa uri U ḓo zwi ita. Nga Dzina ḽa Yesu Kristo, ndi a
zwi humbela. Amen. Amen.

Zwino dzulani.
3 Kha Mukomana Moore, na Khaladzi Moore, Mukomana
Brown na wawe, Mukomana Lyle, Mukomana Boutliere, na avha
vhathu vhoṱhe vhavhuḓi fhano vha tshivhidzo, vhalangandaka,
madikoni, tshiṅwe na tshiṅwe tshine vha nga vha tshone, Zwa
vhukuma ndi a livhuwa itshi tshikhala na tshifhinga tshavhuḓi
tshe nda vha natsho ndi fhano. Havha vhatumbuli vhahulu vhe
vha ḓa hafha miṅwaha yo fhiraho, na zwipiḓa zwa bammbiri
fhasi ha tshienda tshavho, huno vha ḓiṋekedza lwo fhelelaho hu
si na vhutshivha u bveledza hafha fhethu ha u losha, na avha
vhathu. Ndi elekanya uri Shreveport i ya koloda ngamaanḓa kha
munna a no nga Jack Moore na avha vhathu vha no nga havha
hafha. Nungo dzi sa kundelwi nahone dzi si na vhutshivha,
vho lingedza u imisa fhethu hune Tshedza tsha Mudzimu na
Vhutshilo ha Mudzimu, a nga ya kha vhathu vhane vhaenda u
bva kule vha vhanna na vhasadzi, vhane vha ḓo dzhena ngomu
huno vha ḓifhelwa nga tshumelo. Ngavhe ḽi tshi ima tshifhinga
tshilapfu, kha u ḓa haMurenaYesu, u swikaA tshi fhedza naḽo.
4 Huno ndo ḓiphina nga maanḓa nga vhathetshelesi, u
fhindula haṋu havhuḓi kha—kha vhushumeli, kha Milaedza.
Huno zwithu zwihulwane zweMudzimu a ri itela zwone, zwi tou
vha zwi sa pimei. Huno na khathihi ri nga si ḓivhe zwe zwa amba
u swika ri tshi buḓekanya ḽiṅwe sia, ngauri mbeu yo ṱavhiwa ine
ya ḓo ḓa vhutshiloni maḓuvhani a phanḓa hashu. Huno vhanzhi
vho fhodzwa, khaṅwe kha tshino tshikhala a vha ḓivhi tshithu
ngazwo, nga murahu ha tshifhinganyana ni wanulusa uri zwo

ṱuwa. Huno ri wana izwo nga maanḓa, a si zwine na vhona zwi
tshi bvelela; na khathihi a ni ḓivhi zwine zwa khou yo bvelela,
zwine zwa ḓo bvelela, sa mvelelo dzazwo. Huno ndi a fulufhela
uri hu—hu nga si vhe na vhaṅwe vhathu vha shayaho nungo
vhane vha ḓo ṱutshela uyu muṱangano, fhedzi zwine vha vha na
lutendo lwo eḓanaho u ḓivha uri mushumo wo itwa, huno u ḓo
vha na mutakalo.
5 Ngauri avho vho imisaho zwanḓa zwavho kha Kristo, u itela
ndovhedzo ya Muya Mukhethwa, na zwithu zwinzhi, na mi—
mishumo ya tshilidzi ye na tama Mudzimu a tshi shuma kha
inwi, Ndi tou fulufhela uri muṅwe na muṅwe waṋu u ḓo ḓadzwa
nga Muya Mukhethwa, muṅwe na muṅwe. Ni songo hangwa
Mulaedza wanga, nga ha, Luswayo. Ni fanela u dzula na hezwo.
Elelwani, ṱanani Luswayo.
6 Zwino ri tea u ṱuwa nga u ṱavhanya u itela Arizona, na Yuma,
na Phoenix. Huno zwenezwo ri ḓo vhuya nga kha Tshipembe
hafha. Ndi tou vha ndi sa ḓivhi tsumbanḓila, zwine yo vha
zwone. Fhedzi ri ḓo vha fhano, ndi a humbulela, ndi fhasi
Louisiana hafhu, u yela Luhuhi, huṅwe fhethu hafha Louisiana,
na Dallas. Huno na kha, nga hangei Goergia, fhasi kha hafho nga
hangei, huno zwenezwo Florida. Huno zwenezwo ri tea u ya ngei
Europe u bva henefho, u swika nga Fulwi. Huno zwenezwo ri a
vhuya hafha murahu, nga kha Fulwana na vhukati ha Ṱhangule.
Huno zwenezwo humelani murahu, fhasi fhasi ha ḽifhasi, ngei
South America…hu si South America, South Africa. Huno nga
ḓuvha ḽa vhuvhili ḽa Khubvumedzi, nga 1964, Murena a tshi
funa, ri thoma ngei—ngei Durban, Afurika-Tshipembe, he ra
vhona vhathu vha zwigidi zwa furaru vha tshi ḓa kha Murena,
nga tshifhinga tshithihi. Mukomana Julius Stadsklev o dzula
hafha, o vha a muṱanganoni nga itsho tshifhinga. Ndi elekanya
uri izwo ndi zwone.
7 Huno ndi a humbulela uri Mukomana Julius o ḓivhadziwa,
munna we a ṅwala bugu ya Muporofita U Dalela Afurika-
Tshipembe. Ndi na…Khaladzi Stadsklev, a hu na u timatima,
u hone fhano huṅwe fhethu. A—a thi koni u mu vhea fhedzi…
ina, ee, zwino ndi a ita, na vha—vhana. Ndi a elelwa, miṅwaha
i si gathi yo fhiraho, Minneapolis, vho vha vhe vhathu vhaṱuku
nga maanḓa; zwino ndi tea u vha sedza, ndi mutukana muhulu
na musidzana.
8 Khaladzi Stadsklev hafha, zwi si zwa kale-kale, we a ita
uri mbilu yanga i mona hoṱhe, mme muṱuku, o tutshelwa nga
lushie lwawe. Huno Murena o vha…a vhona zwo tea u ḽu dzhia.
Huno o mmbidza, nahone o vha a tshi khou ṱoḓa…Vho vha vha
tshi khou ya u mphuphisela ngei Germany. Huno dokotela o vha
e na vhulenda nga maanḓa u lindela, a tendela lushie u eḓela
henefho. Ene muthu muṱuku a lovha mafhedziseloni, wavhuḓi
muṱuku, musidzana wa tshivhumbeo tsha mutengelele. Huno
Khaladzi Stadsklev o lovhelwa nga mme awe, nahone o vha o

kwashekana nga maanḓa. Ulu lushie zwa vhukuma lwo tou mu
rovha tshoṱhe. Huno a founa nga luṱingo, tshikhala tshilapfu
u bva Germany, nahone a tshi ṱoḓa u fhufha. Huno nda ri,
“Khaladzi Stadsklev…”
9 O bula lutendo lwawe, lwa uri o tenda zwauri Murena Yesu
o nthuma u itela mushumo maḓuvhani a u fhedzisela, nahone
vhuṱanzi fhedzi vhu fulufhedzeaho he ha vha hu si nawe a kona u
ṋea, nahone o zwi amba nga mbilu yawe yoṱhe. O vhona Murena
Mudzimu a tshi ita zwithu zwo raloho zwi no nga hezwo, a vusa
vhafu nga murahu ha musi vho fa. Fhedzi, ni a vhona, inwi zwa
vhukuma, zwinzhisa u fana na nṋe…Hani, ndi vhugala-ḓe he
ha vha vhu tshi ḓo vha ho ya kha Mudzimu, ngei Germany na
tshiṅwe na tshiṅwe! Arali ndo vha ndi tshi ḓo vha ndo zwi ita,
nṋe muṋe, ndo vha ndi tshi ḓo vha ndo zwi ita. Fhedzi, tshithu
tsha u thoma, a ro ngo fanela u ya u swika ri tshi ḓivha zwine ra
khou yela zwone.
10 Ngauralo nda bvela nnḓa huno nda rabela. Huno ndi
elekanya uri o dzula kha tshipiḓa tsha luṱingo lwa tshifhinga,
vhusiku hoṱhe. Huno ḓuvha ḽi tevhelaho nda dzhena, ho vha
hu si na tshithu. Hafhu Meda a ri, mufumakadzi wanga, a ri,
“Khaladzi Stadsklev o founa luvhili. Ipfi ḽiṅwe-vho ḽi bvaho ha
Murena u swika zwino?”

Nda ri, “A hu na tshithu.” Huno nda ri…
11 Zwo luga, nda bvela nnḓa, nda rabela hafhu. Ndo vha ndi
maṱakani uvho vhusiku. Zwenezwo, a hu na zwiṅwe, lushie
luṱuku lwo ḓo tea u ṱhogomelwa. Huno zwenezwo ndi tshi khou
tou dzhena, Murena Yesu, bono ḽa rwa, ḽo ima phanḓa hanga.
Huno nda pfa ipfi Ḽawe ḽi tshi ri, “U songo zwi kaidza izwo. Itsho
ndi tshanḓa tsha Murena.” Ngauralo ndo zwi ḓivha zwenezwo
zwauri Mudzimu, nga nṱhani ha tshiṅwe tshiitisi, o isa lushie
lwawe Vhugalani, huno zwa vhukuma zwo vha zwi tshi lwa
na lufuno lwa Murena uri nṋe ndi ambe tshiṅwe tshithu tsho
fhambanaho nazwo.
12 Huno zwenezwo nda elekanya, “Zwo luga, izwo zwi ḓo vha
zwi nyamisaho nga maanḓa. Fhedzi tshithu tshithihi tshe nda
ita, ndo elekanya nga ha Murena. Ndo ita zwe A mmbudza
zwone.”
13 Fhano zwi si zwa kale, ndo wana luṅwalo lu bvaho kha
mushumeli hangei, huno o no ita zwitatamennde nga vhaṅwe
vhashumeli vho engedzeaho. A ri, “Uyo muṅwe…” Huno o
vha e ene, ndi elekanya uri, a nga ḓi vha o vha Muḽuṱere wa
Germany. A thi na ngoho. Fhedzi a ri, “Hu na tshithu tshithihi
tshine ndi nga tshi takalela nga ha Mukomana Branham. Musi
u takalesa hoṱhe ho vha hu tshi khou bvela phanḓa, o dzula
o khwaṱha u swika a tshi wana tsheo ire khagala zwavhuḓi i
bvaho ha Mudzimu, zwenezwo o vha a tshi ḓivha zwe a vha a
tshi khou ita.”

14 Huno iyo ndi yone nḓila i yoṱhe ine ni nga ita izwo zwithu,
ndi u pfa u thoma hu bvaho khaMurena, musi A tshi amba. Arali
O mmbudza, madekwana a ṋamusi, u ya nṱha henefho huno nda
vusa u bva kha ayo mavhiḓa, Muphuresidennde Kennedy, Ndi ḓo
ramba shango ḽoṱhe uri ḽi ḓe, lavhelesani zwi tshi itwa, ngauri
ndi na A RALO MA AMBA MURENA. Ni a vhona? Zwino,
fhedzi ndi nga ri hani, “A RALOMAAMBAMURENA,” u swika
Murena o no amba nga u ralo? Ni a vhona? Ni a vhona?

15 Zwifhinga zwinzhi, vhathu vha ya nyanyuwa huno vha
dzhena fhasi ha munyanyuwo na zwithu zwi no nga izwo, na
zwine muhumbulo wavho wa khwinesa u nga elekanya. Izwo a
si ngoho tshifhinga tshoṱhe. Lindelani u swika A tshi ni vhudza,
huno inwi ni a zwi ḓivha, zwenezwo ni nazwo kokotolo. A ni
tei u humbulela nga hazwo. O no ḓi ni vhudza, ndi A RALO
MAAMBAMURENA. Zwenezwo O ni vhudza, zwenezwo ni nga
kona u ya na amba zwe A amba. U swika zwenezwo, ni nga ya na
ita zwoṱhe zwine na kona, itani zwine na kona inwi muṋe, fhedzi
ni nga si vhe na vhuṱanzi u swikaMudzimu o no amba nga u ralo.
Zwenezwo ni na vhuṱanzi ho khwaṱhaho.

16 Kha theiphi ya Naa Ndi Tshifhinga-ḓe, Vhaṋe Vhanga?
VhUnzhi ha vhoinwi ni na theiphi, ni a vhona. Ndi nga amba
kha Dzindima na huṅwe fhethu, huno nda ri, “Ndi ARALO MA
AMBA MURENA. Ndi ḓo ṱangana na Vharuṅwa vha sumbe.
Huno zwi ḓo ḓivhea, mashango u mona, ni a vhona. Huno
tshiṅwe tshithu tshi khou ṱoḓou bvelela, ngauri O mmbudza.”
Henefho zwo vha zwi hone, ni a vhona, miṅwedzi miraru fhedzi
ngamurahu. Ni a vhona?Huno izwi zwiṅwe zwithu zwoṱhe, musi
inwi…MusiMurena o zwi amba, zwi tea u bvelela.

17 Ndi ngazwo ndi tshi ḓivha uri Ipfi Ḽawe ḽo khunyelela.
A hu londwi zwine vhathu vha elekanya nga Haḽo, Ndi
Ipfi ḽa Mudzimu. [Mukomana Branham u phaphatha Bivhili
yawe—Mudz.] Izwo ndi zwone, iḽo ndi A RALO MA AMBA
MURENA. Ni a vhona, izwo ndi, huno ri a zwi ḓivha uri izwo
ndi ngoho.

18 Yesu u khou ḓa. Lini? A thi ḓivhi. Tshivhumbeo tshifhio, uri
U ḓo ḓa hani? Ndi na muhumbulo, fhedzi a—a thi ḓivhi. Zwo
ṅwaliwa ngomu Hafha, O ri, “Nṋe, arali nda takulelwa nṱha,”
U ḓo kokodzela vhathu vhoṱhe Khae, huno U ḓo vhuya hafhu.
Ndi a zwi ḓivha uri U khou ḓa. Oo, izwo ndi phosithivi. Huno a
zwi na ndavha kha nṋe uri ndi lini. Ni a vhona? Arali zwi zwone
madekwana a ṋamusi, kana arali hu ṅwaha u tevhelaho, kana
arali hu miṅwaha ya tshigidi u bva zwino, ngauralo U ḓa! Ndi
na Vhutshilo Vhu Sa Fheli. A thi khou yo vha wa kale, ndi khou
tou yo vha henengei musi A tshi ḓa. Ndi zwenezwo fhedzi. Izwo
ndi, ni a vhona, a zwi na thaidzo kha nṋe musi, hani, uri U zwi
ita nga nḓila ifhio, ngauralo ndi henefho!

19 Huno O mpfulufhedzisa uri ndi ḓo vha henefho, nahone O
no ḓi nṋea Vhutshilo Vhu Sa Fheli, ngauri O ri, “Ane a nga
ṱanganedza Maipfi Anga huno a tenda kha Uyo we a Nthuma,
u na Vhutshilo Vhu Sa Fheli; huno a nga si ḓe khaṱhuloni, fhedzi
o fhira u bva lufuni u ya Vhutshiloni.” Izwo ndi zwavhuḓi lwo
eḓanaho kha nṋe. Henehafho, iyo ndi ambadzifhele yanga. Iyo
ndi ambadzifhele yanga. O i fulufhedzisa. A hu na nḓila ya uri
ḽi nga vhuya ḽa kundelwa misi yoṱhe. Zwi tou vha zwi nga si
kundelwi, u fhira zwine Mudzimu a nga kundelwa. Huno a zwi
konadzei uri Mudzimu a kundelwe. Itsho ndi tshithu tshithihi
tshine Mudzimu a nga si kone u tshi ita, u kundelwa. A nga
si kundelwe. Naa a no ngo takalela izwo? [Tshivhidzo tshi ri,
“Amen.”—Mudz.] Yawee, nṋe nṋe!
20 Musi ndi tshi thoma u vhona miṅwaha i tshi khou fhela,
huno—huno nda thoma u vhona tshumelo mbili kana tharu nga
ḓuvha, zwi khou thoma u nnyita uri ndi nete zwiṱuku, hune zwo
vha zwi sa anzeli u dina. Fhedzi zwenezwo ndi elekanya, “Zwo
ralo, naa zwi ita phambano-ḓe?”
21 Ndi ṱoḓa u ni vhudzisa tshiṅwe tshithu. Ri tou vha vhathu
vha haya fhedzi, ngauralo ndi a funa u ralo. Mini-ha arali ni na
miṅwaha ya fumalo madekwana a ṋamusi, kana ni na miṅwaha
ya fumiṱhanu madekwana a ṋamusi? Arali ni na miṅwaha ya
fumalo, huno ni tshi tshila u swika nga tshino tshifhinga vhusiku
ha matshelo, ni ḓo tshila u fhira vhanzhi, vhana vhanzhi vha
miṅwaha ya fumirathi. No no vhuya na elekanya nga izwo? Ni
na ngoho ya uri ni ḓo ralo. Ni fhano nga ndivho, u shumela
Mudzimu. Ngauralo ndi phambano-ḓe, tshikhathi tshine tsha
vha tshone kha inwi? Itonu shumelaMudzimu.
22 Arali Mudzimu a ḓa kha nṋe huno a ri, “Ndi ṱoḓa iwe u tshi
ya kha ḽifhasi,” huno—huno ndo vha ndi ngei nṱha huno A ri, “iya
kha ḽifhasi, ndi khou ya u u ṋea tshikhala tsha ḓana tsha nḓivho,
fhedzi ndi khou ṱoḓa u tshi nanga miṅwaha yau—yau. Ndi ifhio
miṅwaha ine na ṱoḓa u dzhiya, ya fumbili-ṱhanu ya thoma, yone
ya fumbili-ṱhanu ya vhuvhili, yone ya fumbili-ṱhanu ya vhuraru,
kana fumbili-ṱhanu ya u fhedza?”
23 Naa ndi ḓo ri mini? Zwo luga, arali ndi tshi khou yo vhea
tshifhinga tshanga fhano u vha nga u ralo, oo, mutambi wa bola
ya milenzhe kana mugidimi, kana tshiṅwe tshithu, ndi khwine
ndi tshi dzhia fumbiliṱhanu ya u thoma. Arali ndi tshi khou yo
vha fhano u vha muvhaḓi, kana muṅwe muthu o raloho, zwo
luga, ndi khwine ndi tshi dzhia fumbiliṱhanu ya vhuvhili. Fhedzi
arali ndi tshi ṱoḓa u dzhia u shumela Murena, ndi ḓo dzhia ya
fumbiliṱhanu ya u fhedza, u bva kha ya fusumbeṱhanu u swika
kha ya ḓana, ngauri, ndo vha na khuvhangano ya iyo nḓivho
nnzhi, ndi ḓivha zwo engedzeaho nga hazwo. Ni a vhona? Tenda
nda ima nga milenzhe yanga mivhili huno nda mona-mona, naa
zwi ita phambano-ḓe uri ndo aluwa hani? Ndi fhano u shumela

Murena, huno izwo ndi zwone. Amen. Izwo ndi zwavhuḓi lwo
eḓanaho kha nṋe. O zwi fulufhedzisa.
24 Zwino ndi ṱoḓa u livhuwa muṅwe na muṅwe waṋu, nga
nṱhani ha vhulenda haṋu. Huno ri tshi fulufhela uri, Murena
a tshi funa, uri—uri hafhu ri ḓo ṱangana huṅwe fhethu kha iḽi
ḽifhasi; arali hu si tsha vha fhano, ri ḓo ralo kha ḽiṅwe sia.
Huno Murena a ni fhaṱutshedze. Huno ndi ṱoḓa u rabelela idzi
sagaduku. Zwenezwo ri tshi dzhena kha Mulaedza, a ri ḓivhi
kokotolo zwine zwa ḓo itea. Ro lingedza u vheamasiku o vhalaho
kha…mararu, a no ṱoḓou swika masiku mararu; a maṱanu kana
maṱanu na ḽithihi, masiku maṱanu, ndi a tenda, ene Murena o
ri ṋea mbidzo vhukati ha vhathu, ya u vhidzela vhathu nnḓa,
huneMurena a ḓo vha fhodza. Huno zwenezwo ro vha na vhusiku
vhuthihi, madekwe, ro ḓisa muthu muṅwe na muṅwe we a ṱoḓa
u rabelelwa, henefho nga muduba wa thabelo huno vha vha
rabelela. Huno ndo fulufhela uri a tho ngo kundelwa huṅwe
fhethu u lingedza u ita tshiṅwe na tshiṅwe tshine nda ḓivha
uri tshi itwa hani, uri riṋe ri vhe kha nyimele ya tshimuya ya
khwine, na nyimele ya muvhili, madekwana a ṋamusi, u fhira
zwe ra vha ri zwonemusi ri tshi dzhena ngomuhafhamasiku a no
ṱoḓou swika maṋa kana maṱanu o fhiraho. Arali nda kundelwa,
Mudzimu nkhangwele, huno ni nkhangwele.
25 Zwino u itelaMulaedzawa u vala, huno ndi khou yo lingedza
u u ita nga u ṱavhanya nga hune zwa konadzea, ngauri ndi—ndi
rera tshifhinga tshilapfu. Huno ndo vhudza tshivhidzo tshanga,
na zwiṅwe zwinzhi, uri, ndi tshi thoma nga ḽa u thoma ḽa ṅwaha,
ndi khou ya u lingedza u ralo. Ndo zwi lingedza lwa miṅwaha
ya furaruṱhanu yo fhiraho, u bva tshee nda vha mushumoni, u
tumula fhasi u bva hedzi awara mbili, na zwiṅwe zwinzhi, u tsa
fhasi kha minete ya furaru. Fhedzi, ndi a ongolowa nga maanḓa,
ndi nga si kone u amba zwine nda ṱoḓa u amba, nga miniti ya
furaru, ndi tshone tshithu tshi tshoṱhe. Ndi wa Tshipembe, ni a
ḓivha, huno nga ndi—ndi tea u tou ralo. Ndi nga si humbule nga
hazwo nga u ṱavhanya. Ndi tea u tou lindela nda vhona. Ndi tea
u lindela Khae, maipfi anga. Ngauralo, fhedzi ndi—ndi…tenda
nda vha ndo kona u lindelaKhae, huno ni ḓo tou nkonḓelela.
26 Zwino kha ri vhale luṅwe Luṅwalo, ngauralo ri a zwi ḓivha
uri izwi a zwi nga lovhi. Huno nga murahu ha musi ro no vha na
u kuvhangana hashu huṱuku ha vhukonani nahone ri tshi khou
amba, ri sa athu sendela kha itshi tshipiḓa tshikhethwa tsha
vhukuma tsha tshumelo, ri tshi ḓisa Tshinkwa tsha Vhutshilo,
kha ri tou rabela hafhu.
27 Murena Yesu, zwino ri a U livhuwa. Roṱhe ri khou sedza
kha Iwe, u U livhuwa nga ano maḓuvha mahulu na masiku a
tshumelo, vhuḽedzani u mona na Ipfi, na vhathu. Ri a livhuwa,
Murena. Mimuya yashu yo takulelwa nṱha, huno ri a livhuwa
nga maanḓa uri ro kona u dzula fhethu ha Ṱaḓulu na Iwe.
Huno zwino, Khotsi, kha itshi tshimima tshihulwane nahone

madekwena a u fhedzisela tsha vhu—vhuṱambo ha lufuno,
ngavhe U tshi ima vhukati hashu, hafhu madekwana a ṋamusi,
huno wa vhidzelela, “Uyo a re na ḓora, iḓa kha Nṋe.” Zwi
tendele, Murena. Ri a ḓivha uri U ḓo ralo, ngauri U a zwi
ita. Iyo ndi nḓila Yau ya u ita zwithu, huno na khathihi A u
zwi shandukisi. Huno ndi a rabela, Mudzimu, uri U ḓo ṅwata
Tshinkwa tsha Vhutshilo, kha riṋe. Ngavhe ri tshi kona u
ṱanganedza iḽo Ipfi mbiluni dzashu, ḽine ḽa ḓo vula tshisima tsha
phaṱhutshedzo kha riṋe roṱhe. Fhaṱutshedza u vhalwa ha Ipfi,
huno nthuse musi ndi tshi lingedza u kwashekanya Tshinkwa
tsha Vhutshilo, kha tshivhidzo, ngauri ṱhoḓea iṅwe na iṅwe i re
yone. Dzinani ḽa Yesu Kristo. Amen.
28 Kha ri ye kha bu—Bugu ya Vhahaṱuli, Vhahaṱuli vha Isiraele.
Huno ndi ṱoḓa u vula kha ndima ya vhu16 ya Vhahaṱuli, u vhala
tshipiḓa tsha—tsha Ipfi. Vhahaṱuli, ndima ya vhu16, huno ndi
ṱoḓa u vhala ndimana dza vhu27 na dza vhu28.

Zwino nnḓu yo vha yo ḓala vhanna na vhasadzi; huno
marena oṱhe a Vhafiḽista—Vhafiḽista o vha e henefho;
huno ho vha hu na kha ṱhanga vha no ṱoḓou swika
zwigidi zwiraru na vhasadzi, vhonani—vhonani musi
Simisoni o wana fhethu.
Huno Simisoni a fhidzelela kha MURENA, huno a ri,

O Murena MUDZIMU, nyelelwe, ndi a u rabela, huno u
nkhwaṱhise, Ndi a u rabela, holwu luthihi hafhu, O
Murena, uri hafhu ndi lifhedze Vhafiḽista zwamaṱo anga
mavhili.

29 Ndi mbono i pfisaho vhuṱungu nandi! Huno iyi ṱhoho
ṱhukhu, ndi khou yo dzhia ḽiṅwalwa ngayo, ḽi tshi vhidza:
Luthihi Hafhu,Murena. Luthihi HafhuMurena!
30 Hu fanela u vha ho vha ḓuvha ḽi fhisaho. Vho vha vhe
na munyanya muhulwane. Huno zwi nnyita uri ndi pfe ndi si
wavhuḓi, tshifhinga tshoṱhe ndi tshi elekanya nga hazwo, ngauri
mvelo ya uho u pembela ha vhurereli. Ni a ḓivha, u pembela ndi
havhuḓi, fhedzi ndi u ya nga ha mvelo ya u pembela. Huno hohu
ho vha hu u pembela huthihi he zwa vhukuma nda vhenga u
amba nga haho. Ho vha hu shangoni ḽa Vhafilista. Huno vho
vha vha tshi khou pembela, zwi tou nnyita uri ndi ḓipfe ndi
si wavhuḓi u zwi amba, “gundo kha vhalanda vha Mudzimu.”
Mulanda wa u sa thetshelesa wa Mudzimu o ḓisa lunyadzo
kha Dzina ḽa Murena, huno a tsela fhasi nga u kundwa, huno
avha Vhafiḽista vho vha vha tshi khou pembela tshi—tshifhinga
tshihulwane tsha gundo, uri “mudzimuwavhowa khovhe owana
gundo kha mulanda wa Yehova.”
31 Arali iḽo ḽi si ḽiṅwalwa ḽa u fhedza muṱangano nga haḽo!
Fhedzi ndo pfa ndi tshi rangwa phanḓa, vhunga ndo vha ndi
tshi khou sedza nga maṅwe maṅwalwa a maḓana maṱanu kana
a rathi e nda vha ndi nao henefho. Maṱo anga o sedza kha heḽi

ḽiṅwalwa hafha, huno nda elekanya, “Ndi a tenda uri ndi ḓo tou
amba nga ha hezwo lwa tshifhinganyana madekwana a ṋamusi.”
Huno khamusi izwo ndi zwine Muya Mukhethwa wa ḓo ṱoḓa
ri tshi ḓivha tshiṅwe tshithu nga hazwo ngomu hafha. Yone…
nga ha…

32 Ḓuvha ḽi fhisaho, ndi a tenda, huno zwiṱhavhelo zwo vha zwi
tshi khou duga muliloni u mona na hoyu mudzimu wa khovhe
khulwane, huno ho vha hu na Vhafiḽista vha zwigidi zwiraru
vho sedza fhasi kha phere musi vha tshi dzhena tshitediamu
tshihulwane. Zwi fanela u vha zwi tshi nga sa ngowa, nga nḓila
ye vha zwi lugisa. U fana, ndi ḓo ri, tshiṅwe tshithu kha oda
ya—ya ngowa kana ngowa, u ima nga u rali, na phuphu mbili
khulwane, kana—kana dziphuphu, dzo fara tshitadiamu, vhu
nga tsho dzula u fana na hetshi tshivhumbeo, khamusi, u itela
uri vhathu vha re kha itshi tshitediamu tshihulwane vha kone
u sedza fhasi kha vhuḓimvusi izwo zwe zwa vha zwi tshi khou
bvelela fhasi kha luvhanḓe luhulwane.

33 Huno vhaḓivhalea vhahulu vha nndwa vho dzhenela
uyo muṱangano, huno vhasadzi vhavho vha u naka vha
dzidzhuweḽari vho vha vha hone kha muṱangano. Huno vhoṱhe
vha ima nga u ṱavhanya, vha kotamela phanḓa, vhuṱambo
vhuhulwane ho vha hu tsini na u itea. Tshiṅwe tshifhinga
ri vha na, zwine ra zwi vhidza, one marangaphanḓa, vha…
huno zwenezwo mvulatswinga, marangaphanḓa a—a tshiwo
tshihulwane. Huno vho vha vhe na u mvumvusa hunzhi, vhunga
vho ralo tshiṅwe tshifhinga, vha tshi ita tshiṱhavhelo nahone
vha tshi vhulaha, na zwiṅwe-vho. Fhedzi zwino hone—hone
vhuṱambo vhuhulwane ho vha hu tsini na u itea, huno itshi
tshigwada tshoṱhe tsha vhaḓivhalea vhavhuḓi, ya oṱhe…a
madzingu kha shango ḽa Vhafiḽista. Vha takuwa, ngauri vho
vha—vhe vho tondwaho. Vho vha vho dzula nṱha, kha hetshi
tshihulwane, ri ḓo tshi vhidza, u fana na ngowa. Huno khamusi
vhashai, na vhaṅwe-vho, vho vha vhe ngeno fhasi kha—kha
fuḽoro. Fhedzi vha dzula nṱha hune vha nga kona u lavhelesa
zwavhuḓi, huno vha vhona u takadzwa hoṱhe. Ho vha hu—ho
vha hu bogisi ḽa vhaḓivhaleya. Zwigidi zwiraru zwavho! Muya
wavho wo vha u tshi khou nukha zwiṅwiwa, hu tshiṅwiwa
mahalwa ḓuvha ḽoṱhe, u ṅwa a u wisa nthe, na u bvela phanḓa,
nga nḓila ine phosho ya zwidakwa i nga vha. Huno vha ima,
ngauri vhuṱambo—vhuṱambo vhuhulwane ho vha hu tshi khou
ṱoḓa u thoma, huno vha kotama. Vho vha vha tshi khou ṱoḓa
u lavhelesa zwa vhuḓi. Vho vha vha sa nga kone u fhirwa nga
hezwi, ngauri hovhu ho vha hu vhuṱambo vhuhulwane.

34 Naa vho vhona mini? Mutukanyana a tshi khou ranga
phanḓa munna wa bofu nnḓa vhukati ha luvhanḓe, kha
vhuṱambo ha mudzimu wa khovhe, Dagon. Ene mutukana a
ranga phanḓa uyu a phuphudzikaho, thulwi ya muswonda wa

bofu, o pofula, kha phuphu, huno a mu imisa nga thungo ha
phuphu, u wana fhethu hawe ha u dzula.
35 Ngauralo uyu ndi Simisoni, munna we a vha e mulanda
a—a vhonalaho e wavhuḓi wa Mudzimu, zwino o ima henefho,
o shoniswa, o pofula, a shayaho nungo, a shonisaho. Ndi
tshifanyiso tsha—tsha wo kulwaho nungo, murafho wo waho.
Ndi tshifanyiso tsha—tsha—tsha lushaka lwo xelelwaho nga
Mudzimu. Ndi tshifanyiso tsha tshivhidzo tsho xelelwaho nga
vhuimo hatsho kha Ipfi ḽa Mudzimu, ngauri izwo ndi zwe
Simisoni a imela zwone hafha. O shoniswa, o vunḓea, o vha e kha
nyimele i shushaho vhunga o dzula henefho, kana a ima henefho,
kha ndi ralo. Ngauralo ni nga mu humbulela o ima, uyu munna
muhulwane we, nga tshiṅwe tshifhinga, zwe a vha a tshi nga ita;
huno ngoyu o ima hafha kha iyo nyimele, o shoniswa, vhunga
ndo amba, o vunḓea, tshiga tshine nda ṱoḓa u tshi ḓivhadza
madekwana a ṋamusi. Itshi tshiga tshi imela awara yeneyo ine ra
khou tshila khayo zwino, nyimele ya tshivhidzo zwino; u vunḓea,
nga nnḓa ha Ipfi ḽaMurena; o shoniswa, nga nnḓa ha fhethu haḽo.
Huno mbudziso i khou ḓa, ṋamusi, muṅwalo u kha luvhondo na
ane a nga u vhala ndi nnyi? A vha ḓivhi tshithu ngazwo.
36 Kha ri dzhie huno ri fhenḓe mihumbulo ya avho Vhafiḽista.
Dzina ḽeneḽo ḽa uyu munna, Simisoni, nga tshiṅwe tshifhinga, o
ita uri lushaka lwoṱhe lu tetemele, u tou bula Simisoni, ngauri
Mudzimu o vha e nae. Huno tshaka dza tetemela nga nṱhani ha
dzina ḽawe ḽeneḽo.
37 Izwo zwi fana na zwe zwa vha zwi zwone, Dzina ḽa Yesu
Kristo, fhedzi zwino Ḽi shumiswa sa ipfi ḽi semanaho, miswaswo.
A hu tsha vhonala hu na khulisoKhaḽo.Musi, iḽoDzina ḽi nṱha ha
madzina oṱhe e a vhuya a vhidzwa nga ndimi dzi faho. Ndi Dzina
ḽine ḽo huliswaNa nṱha ngamaanḓa ha dzina ḽiṅwe na ḽiṅwe ngei
Ṱaḓulu, dzina ḽiṅwe na ḽiṅwe kha ḽifhasi, huno muṱa woṱhe ngei
Ṱaḓulu na kha ḽifhasi wo Irwa Ḽone. Huno naho zwo ralo munna
uḼi dzhia ngamaipfi a u sema,miraḓo ya tshivhidzo i Ḽi shumisa
kha miswaswo, huno vharangaphanḓa vhanzhi vha vhurereli
vha Ḽi nyefula nga ndaela dzavho. Ndi ngazwo ro shoniswa, kha
tshifhaṱuwo tsha vhukomonisi, Vhuroma, na Vhuporetesatnti,
na zwithu zwi no khou takuwa ḽifhasini ṋamusi. Huno ndi
ngazwo ro shoniswa. Ri teya u ḓiha hedzi phindulo. Mudzimu
u nayo kha Bugu Yawe, ya ḽino ḓuvha, fhedzi ro ya kha tshiṅwe
tshithu-vho, ro hangwa nga Hayo.
38 Vhunzhi ha avha Vhafiḽista, musi vho ima henefho, vha ayo
maswole mahulwane, a hu na u timatima…Muṅwe o ḓivhadza,
zwauri, “Vhuṱambo vhu tevhelaho ndi Simisoni.” Vhunzhi ha
ayo maswole, na vhavho vhasadzi vha u naka na dzidzuwele na
zwiḓolo, vha lavhelesa nga kha luwa vha elelwa vha tshi vhona
Simisoni a tshi ima nga nḓila dzo fhambanaho, nga tshiṅwe
tshifhinga musi Muya wa Murena wo vha u khae; o ima na
shambo ḽa luṱaha lwa meila, zwanḓani zwawe, e na Vhafiḽista

vha tshigidi vho mu tingeledza. Huno vho gidimela kha tombo
huṅwe fhethu, u dzhia vhudzumbamo.
39 Musi munna o no doba shambo ḽa luṱaha lwa meila ḽe ḽa
vha ḽo eḓela sogani, muṅwe na muṅwe uri u rwa huthihi kha
tombo kana tshiṅwe tshithu, nga iḽo rambo, u ḓo kwashekana
zwa vha zwipiḓa. Huno ayo magondolo, maṅwe a hone o vha
e intshi, u ya kha tshipiḓa na hafu, madenya, wa musinaseṱha.
Huno uyu munna o vha e si swole, nahone o vha a si munna
o pfumbudzwaho u itela—u itela pfumo. Huno Vhafiḽista vha
na badzhi ya tshipilelo, tshipilelo tsho nembeledzwa u mona,
nembelela sa fasiṱere, na methaḽa une wa dzudza pfumo na
zwithu kha u vha ṱavha; huno na magondolo, na mapfumo, na
zwipilela. Huno vha tingeledza uyu munna, Simisoni, huno a
elekanya, “Mukoni muhulu wa mmbi u ḓo kona u lwa na uyu
munna.”
40 Huno o vha a si na tshithu tshanḓani tshawe. Huno a wana
shambo ḽa kale ḽo omaho ḽa meila, huno a thoma u rwa, kha
tsha monde na kha tsha u ḽa, u swika a tshi rwa Vhafilista vha
tshigidi. Ndi ngani? Bivhili yo ri, “Muya wa Murena wo vha
u khae.”
41 Hafha o ima, o fhambana zwino. O vha o no ṋea tshiphiri
tshawe. Huno zwi khagala vho kona umu elelwa.
42 Hu nga ḓi vha ho vha na tshiṅwe tshigwada ngei nṱha, vha
elelwa vhuṅwe vhusiku musi Deḽiḽa o mu lowa a mu isa kha—
kha ḓorobo ya—ya Gaza. Huno vho vha vho vala khoro dzavho,
khamusi a tshi lemela thani kana u fhira, tshipiḓa, khoro khulu
dza musinaseṱha kha ḓorobo, vhe vha vha na zwivhofhi zwa
tsimbi zwe zwa humela murahu ngomu matomboni huno zwa
khaṱhisa, na idzo tsimbi dza tshihovhi dzine ra si kone u vha
nadzo ṋamusi. Huno vha ri, “Vhafiḽista vha kha iwe, Simisoni.”
Huno vhunzhi ha maswole o ima u mona na khoro, nahone a
si na zwine anga amba, musi a tshi kona u thukhula thambo
huno a tsela fhasi. Vha balangana u nga guma ḽa mabete nga
madekwana, musi tshedza tsho fungiwa. Muya wa Murena u
khae, wo swikelela nahone wa kokodzela khoro nthihi nnḓa,
huno wa bvisela iṅwe nnḓa, huno a i vheya kha mahaḓa awe
huno a gonya tshikwara, huno a dzula fahsi. Vho vha vha tshi nga
elelwa hezwo. “Ndi swole-ḓe nandi,” vhunzhi havho vho vha vha
tshi kona u elelwa hezwo, zwa u mu vhona kha gundo ḽihulwane,
“fhedzi mu sedzeni zwino!”
43 Itsho ndi tshifanyiso tsha tshivhidzo. Ndi a kona u vhala
kha Bivhili, ya tshivhidzo musi tsho vha tsho ḓala nga Muya
Mukhethwa lwa u thoma, zwiga zwihulwane na zwimangadzo
zwo fhelekedza miṱangano yavho. Ri a kona u elelwa miṅwaha
i si gathi yo fhiraho, fuiṋa kana fuṱhanu yo fhiraho, musi
tshivhidzo tsho ḓala nga ayo Maanḓa mathihi. Fhedzi ḽi
sedzeni ṋamusi, o ima o bvulwa. Tshiṅwe tshithu tsho mu

bvula, zwenezwo zwithihi zwe zwa bvula Simisoni, zwoṱhe zwo
vhangiwa nga u thetshelesa musadzi we a mu dzhenisa. Huno
ndi mini tsho bvulaho tshivhidzo, tshi khou thetshelesa nyimele
ya musadzi o dzudzanywaho, uyo Isabele wa kale. Tshenetsho
tshithu tshithihi tshe Simisoni a imiselwa u tshi kunda, tsho
mu kunda. Huno tshivhidzo tsha Pentekostaḽa, madekwana
a ṋamusi, tsho ima kha uvho vhuṱala vhu fanaho. Tshithu
tshenetsho tshe a imiselwa u tshi kunda, vhudinomineisheni, o
ḓikuvhanganyela khatsho hafhu, huno maanḓa awe o ṱuwa. Ndi
zwone. Maanḓa aMurena o mu ṱutshela.
44 Ri tea u ḓivha uri tshifhinga tshoṱhe, nga ḓivhazwakale,
he tshivhidzo tsha vhuya tsha dzudzanya, Mudzimu o tshi
ṱutshela henefho. Tsho wa huno tsha si tsha dovha tsha vuwa.
Huno Pentekoste yo vha i tshiṅwe tshithu tshe tsha bva kha
dinomineisheni, fhedzi, zwe zwa vha zwi zwone, ro ṱanganedza
vhurangaphanḓa ho itwaho nga muthu vhudzuloni ha Muya
Mukhethwa.
45 Huno izwo ndi zwone kokotolo zwe Simisoni a ita.
Elekanyani ngazwo, ndi tshini tsho fanelaho u vha tsho fhira kha
muhumbulo wa uyo munna musi a tshi ima henefho. U fanela
u vha o elekanya nga ha magundo mahulwane oṱhe e Mudzimu
a mu ṋea one, zwithu zwihulwane zwe Mudzimu a ita nae na
ene; huno hani uri, musi o vha a na Mudzimu, one maanḓa a
Muya Wawe, na dakalo na mulalo we a vha nawo musi o vha e
na Mudzimu, na wa Mudzimu na vhathu Vhawe. Nga nḓila ye
Simisoni a Mu shonisa! Zwino, lushaka lwonolwo luthihi lwe
Simisoni a vuselwa u lu tshinyadza, lwomu vhofha.
46 Huno tshithu tshithihi tshe Mudzimu a vusa Pentekoste
u tshi ita, tsho vha vhofha, tsho vha bvula vhuṱama, u vha
bvula maanḓa; u lwa, kwanyeledzwa, miraḓo i dudelaho. Zwithu
zwavhuḓi, zwihulwane, tshiṅwe na tshiṅwe, fhedzi vho vha vha
tshi ḓo vha khwine arali vha—vha vhe na ngoma ya Mmbi ya
Tshidzo, kana kaṱara ṱhukhu ya kale, fhasi khuḓani huṅwe
fhethu hafhu. Ndi nga ṋamba nda vha nazwo sa zwenezwo, u
fhira u vha na dzikereke dzashu dzine ra khou dzi wana, dzi tshi
ḓura dzidoḽara dza dzimiḽioni.
47 Fhedzi henefho a ima. O vha o no kundelwa. Zwino o vha
e tshivhotshwa tsha lushaka lwonolwo lwe Mudzimu a mu vusa
uri a lu tshinyadze.
48 Vho vha nae a tshi khou ita maano, u vha mvumvusa.
Huno ndi zwenezwo fhedzi zwine zwa vha zwone ṋamusi, luṅwe
lushaka lwa vhukwila zwiṱuku u lingedza u zwimvumvusa.
49 I ri ni musadzi a mu kokodze u bva kha Ipfi ḽa Mudzimu ḽo
fulufhedziswaho! Izwo ndi zwenezwo zwithihi zwe tshivhidzo
tsha ita, tsho tendela musadzi, Isabele, “mme a dziphombwe,”
vho imelwaho kha Nzumbululo ya 17, vha kungela henefho
murahu ngomu maṱanza e vha bva khao. Vhunga Bivhili i tshi

ri, “Sa nguluvhe ya mboho u ṱuwa, ya vhuya kha thophe yayo,
na mmbwa maṱanzani ayo.”
50 Huno tenda fhedzi iyo nguluvhe i tshi kha ḓi vha nguluvhe ya
mboho, i ḓo ralo, mvelo yayo ndi nguluvhe yamboho, i ḓo humela
murahu khamatope. Huno, inwi, nḓila i yoṱhe ine na ḓomu bvisa
dindini ya thophe ndi u shandukisa kudzulele kwawe.
51 Iyo ndi yone nḓila i yoṱhe ine na khou yo wana iṅwe
phambano-vho tshivhidzoni ṋamusi, i tea u vha na tshanduko ya
mupo. Huno vhudzuloni ha iṅwe sisteme ya vhuhuweleli i tshi
khou ranga phanḓa vhareri u mona hoṱhe, zwi ḓo dzhia Muya
Mukhethwa, nga kha Ipfi, u vha khadelamurahu kha uyomuya u
ofhaho Mudzimu hafhu. Izwo ndi zwone. Arali mmbwa ya ṱanza
nahone zwa i ita uri i lwale thumbuni yawe, lwa u tou thoma,
naa a zwi nga ḓo dovha zwa i lwadza? Huno arali Mudzimu o
ri vhidzela nnḓa ha phusuphusu yo raloho, ngauri…zwo ralo,
naa a zwi nga iti tshithu tshithihi hafhu? Zwenezwo ri humela
murahu khazwo, zwithu zwithihi. A zwi tei u itwa na khathihi.
52 Iyi sisteme ya Isabele, zwino yo pofulaho lwa muya, Ndi
khou ri, kha Ipfi ḽa Mudzimu, vha tshi ḓiita miraḓo henefho
ngomu ha Khoro ya Zwivhidzo. Tshiṅwe na tshiṅwe, pfunzo
yashu khulwane ya vhuevangeli, ri tea u litsha izwo, u vha
dzangano. Ngauri, madzangano oṱhe ane a sa vhe kha iyi Khoro
ya Zwivhidzo, Ndi na bammbiri khayo, uri naho tshivhidzo
tshaṋu tshi si ho kha iyi Khoro ya Zwivhidzo, nga tshifhinga tsha
vhuleme, ni nga shumisa tshivhidzo u vhulunga zwiṱhavhane
kana tshiṅwe na tshiṅwe tshine vha ṱoḓa. Huno arali muṅwe
muthu a farwa nge a itela thabelo munwe, nga nnḓa ha u ṅwalisa
na iyi Khoro ya Zwivhidzo, a nga thuntshiwa, sa mulandu wa
muvhuso. Ndi zwone. Ndo wana mabammbiri khazwo, u bva
ngei Washington. Inwi, vha khou yo ni kombetshedza ngomu
hazwo. Izwo ndi ngazwo ndo vha ndi tshi hanedzana na iyi
sisteme ya dzangano. Ndi zwone. Ndo ḓo tea u zwi fhumudza
uri ndi luswayo lwa ḽivhanda, fhedzi tshifhinga tsho no ṱuwesa
lwo eḓanaho zwino u swika ni tshi nga ḓivha uri ndi ngoho. Uh-
huh. Ni a vhona? Tsho ralo. Tsho tou kokotolo nga u ralo.
53 Zwino tsho itani? Tsho ḓisa tshivhidzo, he tsha bvulwa
maanḓa atsho, hu si na tshithu nga nnḓa ha dzina, zwifanyiswa
kokotolo kha Nzumbululo ya 3, Tshikhathi tsha Tshivhidzo tsha
Laodikea, tsho landula Kristo, nahone u nga nnḓa. Kokotolo.
Ndi ngani? Zwo ita kokotolo u fana na zwe mme azwo vha ita,
vho humela murahu kha dinomineisheni. Pentekoste, u bebiwa
nga nnḓa ha dinomineisheni, vho bebiwa nga nnḓa ha hezwo;
huno nga u ṱavhanya musi vhana vhanzhi vha dzhena ngomu
vha tshi bva tshikoloni, huno vho ḓo tea u vha na dziseminari
na zwithu, vhudzuloni ha phera dza nṱha. Huno zwino, vhunzhi
ha zwivhidzo zwihulu, munna u tea u fhira kha ndingo dza
muhumbulo a sa athu tendelwa u vha mufunziruṅwa wa seli ha
lwanzhe. Tshivhidzo tsha u thoma a tsho ngo tea u linga, ndingo

ya vhulwadze ha muhumbulo, fhedzi vho ḓo tea u fhira nga kha
mulingowaMalofha a YesuKristo, zwe zwa ita phambano.
54 Dzhielani nzhele, Simisoni o ṋekedza tshiphiri tshawe kha
Deḽiḽa. Mafhedziseloni o mu funa huno a mu phaphatha, nahone
a mu vhudza uri o vha e munna wavhuḓi, nga nḓila ye a mu
funa ngayo, u swika a tshi wana he tshiphiri tsha vha tshi hone,
zwenezwo a gera tshiphiri.
55 Huno ndi nga nḓila ine wa kale Isabele o itaho kha zwivhidzo
zwa Vhaporetestanti, a dzhena ngomu. Huno zwino vha khou
leludza kha pfunzo ṱhukhu dzi si gathi dze vha amba uri vha
nadzo, ngauralo vha nga kona u vha na vhuthihi kha shango.
Huno fhethu ha u thoma he tshivhidzo tsha wana zwipiḓa zwo
fhungudzelwaho zwawe ho vha hu ngei Nicaea, huno u khou yo
u vha gera hafhu tshee a vha fhano. Itsho ndi tshiphiri tshawe,
ndi Ipfi. “Arali ni tshi dzula kha Nṋe na Ipfi Ḽanga kha inwi, ni
nga humbela tshine na funa, ni ḓo itelwa tshone.” Ni a vhona,
afho ndi hone hune vha xedza tshiphiri tshavho. Zwino vha
sedzeni, vho kundiwa u tou fana na zwe Simisoni a vha e zwone.
Vhashumeli, vhudzuloni ha u bebwa…
56 Vhunga David duPlessis o amba nga tshiṅwe tshifhinga,
“Mudzimu ha na vhaḓuhulu vha pentekoste.”
57 Fhedzi ndi nga nḓila ine na ri, “Mme anga vho vha vha
vhapentekostaḽa. Vho vha vha na tshenzhemo. Vho ita hezwi.
Khotsi anga vho ita tshikeneṅene.” Izwo a zwi na mushumo na
inwi. Ni tea u vha na zwenezwo zwithihi.
58 Zwino ri na dziseminari dzi thothonyaho vhashumeli
vhashu, huno ri khou fhaṱa khulwane tshifhinga tshoṱhe. Huno—
huno ri na matshudeni wa u divha muhumbulo. Huno izwo zwo
luga arali ni tshi ṱoḓa u funza muhumbulo, fhedzi a thi londi
nga ha muhumbulo. Ndi khou tou ṱoḓa u ḓivha Yesu Kristo, ndi
zwenezwo fhedzi zwine nda—nda…zwoṱhe zwine nda ṱoḓa u
zwi ḓivha, ndi Ene. Zwino ri wana uri ri nazwo. Zwa vhukuma
zwi tea u khunyeledza vhuporofita ha Timotheo ya Vhuvhili 3,
hune vha ḓo vha hone, “u dudela,” ni a ḓivha, “vha ḓihudzaho,
vha mihumbulo mihulu, vhane vha funa zwa madakalo u fhira
Mudzimu, na vha sa vhofhiwi navho fhungo ḽa vha hone, vha
sa ḓivhofhi, na—na vha ofhisaho, na vhanyadzi vha avho vho
lugaho.”
59 Naa zwo itani kha riṋe? Zwo ṱoḓou ita vhasadzi vhashu
Vhapentekoste ṱano ḽa Hollywood. Ndi zwone. Zwo vha zwi tshi
anzela u khakhea u ya dzifiḽimuni, baisikopo. Fhedzi zwino, ni a
ḓivha, diabolo o tou vha kunda kha izwo, o zwi vhea henefho
nḓuni. Ni a vhona? Izwo ndi zwone. Zwo vha zwi tshi anzela
u khakhea u zwi ita. Zwo vha zwi tshi anzela u khakhea kha
khaladzi dzashu u ṱunyamavhudzi avho kana u ambara dzirokho
pfufhi. Fhedzi zwino a zwi ngo ralo, hu si nga nḓila ya Pentekoste
ya u elekanya, kha dzangano ḽavho. Fhedzi zwi kha ḓi vha zwo

khakhea, nga Ipfi ḽa Mudzimu! Fhedzi, inwi ni a vhona, vha na
maanḓa avho—avho—avho—avho o fhungudzelwaho. Uh-huh. Ni
a vhona? Huno zwenezwo vha ri, “Zwo luga, tshivhidzo tshashu
tshi tenda…” A thi londi zwine tshivhidzo tshaṋu tsha tenda.
Ndi zwe Mudzimu a amba! Itsho ndi tshone tsho itisaho uri a
ime, ṋamusi, hu si na phindulo.

60 Iyo ndi nḓila kokotolo ye Simisoni a ima. Simisoni o vha e
zwenezwo zwithihi. U fanela u vha o elekanya nga ha vhukhakhi
hawe, musi a tshi ima henefho. A thi tendi uri munna o vha a tshi
nga ima henefho huno a elekanya nga nḓila i pfalaho, fhedzi we
a vha a tshi nga elekanya, a tshi ḓivha, ngoyu zwino, u tou vha
mu—mu—tshikhukhuliso. Ndi nyimele-ḓe nandi, munna muhulu
o imaho henefho! Vhanna vhoṱhe vhe vha vhuya vha vha khae, u
ya nga hune nda zwi vhidza misipha, muṅwe na muṅwe wavho
o vha e henefho. O vha a tshi kha ḓi vha na misipha yawe. O vha
a tshi kha ḓi vha na misipha mihulwane yawe, mashaḓa awe e a
vha a nao. O vha a namafeisi mahuhulu. Hu na khonadzeo ya uri
o vha e muhulu sa zwe a vha e zwone. Zwi khagala, tshivhidzo
tsha Pentekostaḽa ndi tshihulu u fhira zwe tsha vhuya tsha vha
zwone, fhedzi Mudzimu o vha a gai? Ndi zwenezwo. Ee. Musi o
ima henefho, a tshi elelwa vhukhakhi hawe, a elelwa zwe zwa
thoma u zwi vhanga. Ndi mini tsho zwi vhangaho, tsha u thoma,
ho vha hu si maṱo awe a ṋama o bviswaho nnḓa kokotolo, fhedzi
ho vha hu u vhona hawe ha tshimuya he ha bviswa, uri o tendela
Deḽiḽa a tshi mu kungela khazwo.

61 Huno izwo ndi zwe zwa thithisa tshivhidzo ṋamusi, ndi,
luvhonela lwa tshimuya lwa Ipfi ḽa Mudzimu ho tshintshiwa nga
muvhuli wa ndaela. Ndi ḽone ḽiṱo ḽine diabolo a vha naḽo. Tshithu
tsha u thoma tshine a nga ita, ndi u bvisa maṱo aṋu, u ni vhudza,
“Ndi tshigwada tsha vha vhumbuluwi vhakhethwa,” ndi a ni
vhudza, “Ndi itshi, itsho, kana tshiṅwe, kana mutshimbilo wa
diabolo, kana ndi u vhala muhumbulo, kana tshiṅwe tshithu kha
iyo nzudzanyo.” Arali a tshi nga nongola maṱo aṋu nnḓa, ni vha
swiswini.

62 Huno dzhielani nzhele khumbelo ya u thoma ya Simisoni
thabeloni yawe, “Murena, uri ndi kone u lifhedza maṱo anga
mavhili!” O zwi ḓivha uri ndi henefho hune thaidzo yawe ya ḓa.
Dzhielani nzhele, mavhudzi awe o aluwa, fhedzi o vha o pofula.
O vha a tshi ḓo tea u dedeleka,maḓuvha awe oṱhe. O vha e bofu.

63 Ri nga vha na mutshini muhulu sa zwe ra vhuya ra vha
nazwo, nahone miraḓo minzhi; fhedzi zwi farisani, arali no
pofula kha tshithu tshenetsho tshi no khou itelea phanḓa haṋu,
huno ni sa koni u tshi vhona? Hu khou itea mini hafha, ḓuvha na
ḓuvha, na vhathu, Muya Mukhethwa u tshi khou ḓidzumbulula
Wone uṋe, huno vhathu a vha zwi vhoni. Izwo ndi mabofu, bofu
ḽa tshimuya!

64 Vho ima huno vha sedzaYesu a tshi itamaḓembe, na zwiṅwe-
vho, huno a Ḓiḓivhadza uri ndi ene Mesia, huno a vho ngo kona
u zwi vhona. O ri, “Vha namaṱo, fhedzi a vha koni u vhona.” Vho
vha vho pofula.
65 Huno Simisoni o vha e bofu. Fhedzi ngezwi zwe Simisoni a
limuwa, uri tshivhidzo na khathihi a tshi athu ḓa, o zwi ḓivha uri
ho vha hu na khonadzeo ya u vhuyamurahu hafhu.
66 Arali tshivhidzo tsho vha tshi tshi nga ḓivha fhedzi izwo,
khonadzeo, fhedzi vhathu vha ṋamusi a vha athu vhonala vha
tshi fara bono. Vha vhonala vha sa ḽi fari, uri hu na khonadzeo. A
zwi ḓi. Ni nga kona u ṱavha mukosi lwo engedzeaho zwiṱuku, na
vhanda zwanḓa zwaṋu lwo engedzeaho zwiṱuku, kana na tshina
lwo engedzeaho zwiṱuku, izwo a si zwone. Hai. Ndi murahu kha
Ipfi; hu na khonadzeo ya u vhuya murahu huno u wana Ipfi nga
ngomu hafhu. No I fhira henefho. Dzhielani nzhele, vho dzula
vho khwaṱha. Oo, ngoho, vha vhanda zwanḓa zwavho? Ee, muṋe
wanga. Fhedzi, ni a vhona, ndi zwenezwo fhedzi zwa u alavha,
hu si na ngimisi.
67 Ndo no vhona vhahedeni vha tshi vhanda zwanḓa zwavho,
vha tshi tshina, vha tshi amba nga dzindimi, huno vha ita izwo
zwithu zwoṱhe, nahone vha zwi ṱalutshedza, fhedzi vho vha
vhe vhahedeni vha Afurika. Ngoho. Ndo vha vhona vho vhea
penisela fhasi, huno iyo ṅanga ya ima henefho huno ya ita iyo
penisela uri i ime, huno ya gidima nṱha na fhasi fhethu henefho,
huno ya vhuya murahu ya tamba, u nga, “u gera na ṱunya
mavhudzi, zwiṋoni zwivhili,” huno a ola ndimi dzi sa ḓihwi huno
a dzi ṅwala, huno muṅwe wavho a ima henefho, a tshi khou dzi
ṱalutshedza. Yawee, nṋe!
68 Ni nga si ḓitike nga hezwo. Vhunzhi havho vha amba nga
dzindimi nahone vha landula milayo yeneyo ya Yesu Kristo.
Ndo dzhia Bivhili yanga, nda I vhea henefho kha munna; ene
o ima henefho, a tshi khou amba nga dzindimi. Huno ndi ri,
“Mukomana, Izwi ndi zwone.”
69 “A thi khou ṱoḓa u vhuya nda Zwi vhona. Vhugala kha
Mudzimu! Ndi a ḓivha zwe Yesu a amba, a thi na ndavha nga
ha zwiṅwe zwoṱhe Zwaḽo. Haḽeḽuya! Vhugala kha Mudzimu,”
nga u ralo. Mulandu, munna a no ḓo rembulusa muṱana wawe
kha Ngoho huno a ita phosho i no nga iyo, kha u shavha u
vhona Ngoho, ndi tshimbevha, na maṱhakhe atsho, nga nṱhani
ha uri u ḓo tea u litsha garaṱa yawe ya vhuḽedzani arali o
ṱanganedza zwe zwa vha zwi Ngoho. Izwo zwo vhifhesa u fhira
Simisoni. Dzhielani nzhele, fhedzi a vho ngo Ḽi fara. Vha dzula
vho khwaṱha.
70 Zwino, oo, ngoho, ri na u kuvhangana huhulu, “miṱangano,”
ri zwi vhidza nga u ralo, mvuseledzo dza shango, na zwiṅwe
zwinzhi, zwoṱhe zwo ḓala zwi kungaho, ngoho, zwithu
zwihuluhulu, na khunguwedzo khulwane, “Munna a re na

mulaedza wa awara, na Mukeneṅene na Mukeneṅene.” Ri na
izwo zwoṱhe, fhedzi Mudzimu u ngafhi? Itsho, itsho ndi tshone
tshithu tshine ra khou tshi ṱoḓa, naa Mudzimu u ngafhi? U ṱana
tshipiḓa tshihulwane tsha tshikola, muṅwe muthu na pfunzo
yo eḓana ine a nga si…shumise ipfi hafu ya vhathu a vho ngo
kona u pfesesa zwe a vha a tshi khou amba, huno naho zwo ralo
u na digirii ya khuliso, huno digirii, na digirii, na digirii, ine
a nga funza na a vhekanya maipfi fhethu huthihi, huno a ima
lwo fhelelaho dzii, huno a ri, “amen” zwone kokotolo, huno vha
rembuluwa sa munna wa mmbi, vha tshi bva kha puḽatifomoni.
Fhedzi Mudzimu u ngafhi?
71 Simisoni o ima afho fhethu nga tshiṅwe tshifhinga, ene
muṋe, huno a ḓivha maanḓa a Mudzimu, fhedzi zwino nga nḓila
ye a dzhielwa idzo pfanelo. O vha a tshi tou vha muhulu sa zwe a
vha e zwone, fhedzi Mudzimu o vha e si ho henefho.
72 Ri na zwinzhi zwa hezwo ṋamusi. Zwo vhifhesa ngauri ri
nazwo, fhedzi ri nazwo. Zwino ri dzhiela nzhele. Fhedzi a zwi
vhuisi murahu Muya wa Mudzimu. Zwino, tshithu tshazwo ndi
uri, vhathu a vha khou funa u badela mutengo u humela murahu
kha Izwo. Ndi a tenda uri Mudzimu u dzula o ralo sa zwe A vha
e zwone. Fhedzi, tshithu tshazwo ndi uri, vhathu vho no pfukela
nga maanḓa ngomu shangoni, na shango ngomu havho, u swika
vha tshi tou wana vhurereli ho eḓanaho ha u vha ita uri vha
ṱungufhadze. Hu si zwo eḓanaho u vhofholowa kha Mudzimu na
u ṋea mbilu yaṋu yoṱhe Khae, fhedzi lwo eḓanaho, “Iina, ndi ya
tshivhidzoni. Zwa vhukuma, ndi ḓiphina nga u imba havhuḓi na
u vhanda zwanḓa. Iina, izwo ndi a zwi funa, ni a vhona.”
73 Fhedzi musi zwi tshi ḓa henefho fhasi u vhea zwine na
amba uri ni tenda kha nyito, nahone vha tshi funa u bula zwo
khakheaho, a vha zwi iti. Zwi tou vha zwi si ho henefho. A vha
nazwo. Zwo luga, iyo ndi thovhedzo ya vhukuma. Izwo ndi zwine
ra ṱoḓa. Ro no zwi sia ndi kale hezwo, huno ra zwi tshintsha.
Thabelo, huno—huno na u ḓibula, na u kholwa, ro zwi tshintsha
nga zwipfi, u dzinginyea, kana u raha-raha, kana u thamuwa
nṱha na fhasi. Ndi ngazwo hu si na u farelela ho khwaṱhaho,
ngauri a hu na tshithu henefho tsha u vha fara, u swika ni tshi ḓa
kha mutheo wa Ipfi ḽa Mudzimu, wa maṱungu a makhethwa, u
lugela u shanduka na u ita uri tshiṅwe na tshiṅwe tshi luge, na u
ita zwi rewone, u lugela u tshila nga nḓila yone. A thi londi zwine
vhathu vha amba, kana tshiṅwe tshithu-vho, ni tshilela zwaṋu,
zwa Yesu Kristo na zwe A amba. Zwenezwo ni dzhia tshivhidzo
tsho raloho, tshi no khou vhuya murahu, hu na khonadzeo ya uri
tshi khou ḓa. Fhedzi a vha funi u zwi ita.
74 Simisoni o rabela nga nḓila yone, “Murena, ntendele ndi fe
na avha Vhafiḽista.” Yawee, nṋe nṋe! Ni a vhona zwine zwa khou
yo mu ḓurela zwone? Mini-ha arali Mudzimu a fhindula thabelo
yawe? “I ri ndi fe.” Oo! Izwo ndi a zwi takalela.

75 Naa ho vha hu Patrick Henry we a ri, “Mphe mbofholowo
kana mphe lufu”? Ndi zwone.

76 Zwo luga, ndi zwenezwo, mbofholowo kana lufu! Lumurahu
kha Mudzimu, kana—kana lufu. Naa ri khou ya u itani?
Naa ri khou gungulela mini? Naa ri khou lingedza u tamba
mini, Vhukriste? Arali Muya Mukhethwa u tshe wone Muya
Mukhethwa we wa tsa nga Pentekoste, U kha ḓi ita zwithu
zwithihi zwe Wa ita murahu ngei. Maanḓa eneo mathihi, Muya
wonoyo muthihi, U ḓo shuma nga nḓila yeneyo nthihi. A ri ṱoḓi
khoro ya zwivhidzo. Ri ṱoḓa Bivhili murahu kha nyito. Izwo ndi
zwone kokotolo.

77 Zwino ri a wanulusa uri Simisoni o rabela nga nḓila yone,
“Murena, ntendele ndi fe na swina,” u fa na swina ḽe ḽa mu
wana nga iyo nḓila. Arali hu na tshiṅwe tshithu tshine vhathu
vha tea u tshi rabelela, madekwana a ṋamusi! Huno ri vhona
tshithu tsho itaho hezwi, tshi khou ṱutshela kule na Bivhili,
u ya kha ndaela. Zwenezwo, ifani na tshithu, ibvani khatsho!
Ifani khatsho. Simisoni o vha a tshi funa u badela mutengo u
wana Maanḓa a Mudzimu murahu hafhu. Hu na mutengo wa u
badelelwa Wone, fhedzi, ṋamusi, vhathu a vha vhonali vha tshi
zwi ita.

78 Oo, ri pfa mvuseledzo, ngoho. Ee, ri na mvuseledzo ya
dinomineisheni, ra dzhenisa miraḓo minzhi ngomu, na zwithu
zwi no nga zwenezwo. Fhedzi sedzani mikhwa, i khou sina lu
sa fhidzi. Lavhelesani uri zwi khou ya kule na kule u bva kha
Mudzimu vha khou u ralo tshifhinga tshoṱhe, u ṱutshela kule
kha Ipfi. Huno zwino musi vha tshi dzhena ngomu huno vha
ḓa ngomu ha Khoro ya Zwivhidzo, mulandu, vho ṱanganedza
muvhulai muhulwanesa ane tshivhidzo tsha ipfi tsha vha nae.
Ḽone Ipfi ḽe Mudzimu a ḽi sia navho, vho pfuka Hezwo zwoṱhe.
Ni nga si funze iyo Bivhili; ni tea u funza ndaela yavho. Khezwo
henefho.

79 Simisoni o ḓivha tshithu tshithihi, huno ndi a mangala arali
tshivhidzo tshi tshi limuha ṋamusi. O zwi ḓivha uri nyimele yawe
ya u gunea i nga si ṱangane na khaedu ya awara. Huno ndi a
ḓivha, ṋamusi, uri nyimele yo guneaho ya tshivhidzo i nga si
ṱangane na khaedu ya ino awara. Huno zwi khou yo vhifha.
Bivhili yo ri, “Vhunga Yannesi na Yamburesi vho pikisa Mushe,
na vhone vha ḓo ralo; vhanna vha ṱhalukanyo i songo vhibvaho,
malugana naLutendo.” Vha a kona u ṱoḓouḼi edzisela kokotolo.

80 Mushe o tsela fhasi e na ndaela yawe i bvaho ha Mudzimu,
e na lubaḓa tshanḓani tshawe. Huno Mudzimu a ri, “Ita itshi
tshiga phanḓa havho. Huno arali vha sa ḓo zwi thetshelesa izwo,
zwenezwo ita itshi tshiga phanḓa havho. Huno arali vha sa ḓo
zwi thetshelesa izwo, zwenezwo ndi ḓo vha na vhoinwi, ndi ḓo
londa zwiṅwe zwoṱhe zwazwo.”

81 Zwo luga, Mushe o tsela fhasi e na tshiga tshawe tsha u
thoma. Huno, nga u ṱavhanya a tshi ita tshiga tshawe tsha u
thoma, ho vha hu na vhaedziseli huṅwe na huṅwe, vha tshi khou
ita zwenezwo zwithihi. Fhedzi Mushe ho ngo ṱaṱa ngazwo. O tou
ima a tokomelwa, ngauri o zwi ḓivha uri ho vha hu Mudzimu
we a mu ruma. Ri khou yo vha na izwo hafhu maḓuvhani a u
fhedzisela, elelwani. Ni a vhona?
82 Huno tshiimo tshashu tsho guneaho zwino a tshi nga ṱangani
na khaedu ya awara, nangwe zwo ralo fureme khulu i fhano. Hu
na Vhapentekostaḽa vhanzhi shangoni ṋamusi u fhira vhe vha
vhuya vha vha hone, vhane ra vha ḓivha, vhatendi vhanzhi vha
Pentekostaḽa. Ndi zwone.
83 Ni a ḓivha, The Sunday Visitor, bammbiri ya Katoḽika,
bammbiri ya Swondaha i no vhidzwa The Sunday Visitor, Ndi
a tenda kha miṅwaha i no ṱoḓou swika mivhili yo fhiraho,
ndo ita luṅwe lushaka lwa tshitatamennde tshi no nga itshi. A
ri, “Tshivhidzo tshi no khou aluwa nga u ṱavhanya shangoni
ndi Vhapentekostaḽa.” Ha pfi, “Ṅwaha wo fhiraho, tshivhidzo
tsha Kaṱoḽika tsho rekhoda thembuluwo dza miḽioni, kha
Vhukatoḽika.” Fhedzi a ri…Ndi hoṱhe Vhukatoḽika. Fhedzi ha
pfi, “Tshivhidzo tsha Pentekoste tshi tshoṱhe, nga tshone tshiṋe,
tsho rekhodamiḽioni nthihi, zwigidi zwamaḓanamaṱanu.”
84 Zwino fureme i henefho, fhedzi a ri na maanḓa e ra vha nao
musi ro vha ri tshi ḓadza tshanḓa. Yoṱhe misipha ya Simisoni
mihuluhu yo ima henefho, fhedzi naa Maanḓa a Murena o vha
e ngafhi? Ee, sisteme ya dinomineisheni a i khwaṱhisedzi Ipfi ḽa
Murena. Izwo ndi zwone. Zwino dzhielani nzhele.
85 Ndo vha ndi tshi khou amba na tshifhe a no tshila nga
mukoto u bva kha nṋe, tshivhidzo tsha SacredHeart.
86 Zwi no nga ṅwedzi, u bva tshe haya mafhungo maswa a
ḓa, mureri wa Luṱere o vha a na tshifhe wa tshivhidzo tsha
Katoḽika, tshivhidzo tsha Sacred Heart, nṱha u mu funzela
kha phuḽuphithi. Huno ene—ene tshifhe wa Mukatoḽika na
mushumeli wa Ḽuṱere vha tsela fhasi u amba thabelo u itela ene.
“U ṋekana phuḽuphithi,” tshipiḓa tshihulu kha bammbiri. Ee.
Zwo tou ralo. Oo, nṋe-nṋe, arali muṅwe muthu a tshi nga vhona
izwo nahone a si…Arali ni sa koni u pfesesa izwo, zwo luga,
inwi ni—inwi ni—inwi zwa vhukuma no pofula nga kha Luṅwalo.
Ni a vhona? Ee.
87 Nda amba na uyu tshifhe. Huno a ri kha nṋe, a ri, “Ndi ṱoḓou
amba na iwe, Vho-Branham.”

Nda ri, “Zwo luga.”
88 Huno a ri, “Naa no lovhedza uyu musidzana wa Frazier, nga
dzina ḽa Maria Elisabetha Frazier?”

Nda ri, “Ee, muṋe wanga, ndo ita.”

A ri, “Mubishopo u ṱoḓa tshitatamennde tsho sainiwaho nga
hazwo.”

Nda ri, “Ndi a pfesesa uri—uri o no vhaMukatoḽika.”
89 Huno a ri, “Ee,” ha pfi, “o vhuyelela kha tshivhidzo
tsha mme.”
90 Huno nda ri, “Ee, muṋe wanga,” nda ri, “mme awe vho vha
vha tshi khou mmbudza nga hazwo.”

Ha pfi, “Ee, mme awe a vho ngo zwi dzhia zwavhuḓi.”
91 Nda ri, “Iina, mme awe vho mmbudza uri vha ‘ḓo ṋamba vha
tsela navho tshaloni.’” Huno nda ri, “Zwenezwo, izwo ndi zwe a
vha a tshi khou ita.”
92 Huno ngauralo a ri, o ri, “Ndi ṱoḓa ni tshi saina itshi
tshitatamennde.” Ha pfi, “Naa no mu lovhedza? Naa no mu
lovhedza hani?”

Nda ri, “Nga ndovhedzo ya Tshikriste.”
93 Huno a ri, “Ndi amba uri hani, muṋe wanga? Naa no mu
shasha, u shela, kana umu ngwandamedza?”

Nda ri, “Ndovhedzo ya Tshikriste ndi umbwandamedzwa.”
94 “Uh-huh,” ha pfi, “zwo luga.” Ha pfi, “Zwino, inwi, no mu
mbwandamedzwa zwenezwo nga Dzina ḽa Khotsi, Murwa, na
Muya Mukhethwa?”
95 Nda ri, “Ee, muṋe wanga, ndi Yesu Kristo, iḽo ndi Dzina ḽa
Khotsi, Murwa, na Muya Mukhethwa. Iyo ndi nḓila ye nda—nda
mu lovhedza.”
96 Huno a ri, “No mu lovhedza nga Dzina ḽa Khotsi, Murwa, na
Muya Mukhethwa?”
97 Nda ri, “Ee, muṋe wanga. A tho ngo vhuya nda vha vhidza
maipfi, zwino. Ndomu lovhedza ngaDzina ḽa Khotsi, Murwa, na
MuyaMukhethwa, zwine zwa vha ‘Yesu Kristo.’”
98 A ri, “Ee, muṋe wanga, ndi a vhona,” huno a ḽi vhea fhasi nga
u ralo. A ri, “Ni a ḓivha, ndi nga nḓila ye tshivhidzo tsha u ranga
tsha Katoḽika tsha vha lovhedza ngayo.”

Nda ri, “Oo, naa izwo ndi zwone?”
Huno a ri, “Iina, iyo ndi nḓila.”
Nda ri, “Naa ho bvelelani? ‘Vho gidima zwavhuḓi.’”

99 Huno a ri, “Zwo luga,” a ri, “ni a vhona,” ha pfi—ha pfi, “ni
tenda Bivhili. Mudzimu u tshivhidzoni Tshawe.”
100 Nda ri, “Mudzimu u kha Ipfi Ḽawe, muṋe wanga, Ipfi Ḽawe.”
Nda ri, “Naa no ri Petro o vha amupapawa u thoma.”

A ri, “O vha e ene.”
101 “Zwo luga,” nda ri, “zwenezwo arali tshivhidzo tsha
Katoḽika tshi tshi teya u amba ndaela dzatsho dzoṱhe nga—nga
Latin, na zwiṅwe zwinzhi, hune a zwi nga shanduki; zwenezwo

mupapa wa u thoma o ri mini, kha Mishumo 2:38, he a ri,
‘Shandukani huno ni lovhedzwe, muṅwe na muṅwe waṋu, nga
Dzina ḽa Yesu Kristo u itela khangwelo ya zwivhi.’” A ri, arali ni
tshi ḓo…nda ri, “Kha u ḓibula uhu, na zwiṅwe-vho,” nda ralo.
102 A ri, “Zwo luga, naa Yesu ho ngo vhudza vhafunziwa Vhawe,
‘zwivhi zwa vhane na hangwela, khavho zwo hangwelwa; zwivhi
zwa vhane na sa hangwele, khavho a zwo ngo hangwelwa’?”

Nda ri, “O ralo.”
103 “Zwenezwo ho khakheya mini kha izwo? Bivhili yaṋu i ni
vhudza izwo.”
104 Nda ri, “Zwenezwo arali ni tshi ḓo hangwela zwivhi nga
nḓila ye vha zwi hangwela, ndi ḓo ṱuwa na inwi. Ngauri, Petro
o vhudziswa, ene we a vha a na khoṋo, ‘Ri tea u ita mini uri ri
tshidzwe?’ A ri, ‘Shandukani, muṅwe na muṅwe waṋu, huno ni
lovhedzwe nga Dzina ḽa Yesu Kristo u itela khangwelo ya zwivhi
zwaṋu.’ Zwino ni zwi ita nga u ralo, huno ndi ḓo ṱuwa na inwi.”
Amen. Iḽo ndi Ipfi. Iyo ndi nḓila ya Mudzimu ya u zwi ita. Vho ḽi
kula nungo. Izwo ndi…

A ri, “Zwo luga, zwo ralo, na khathihi a thi ḓi u hanedzana
na inwi.”
105 Nda ri, “Naa ndi nnyi we a vha a tshi khou ṱaṱa khani?” Ni a
vhona? Nda ri, “A thi khou ralo. A thi khou ṱaṱa khani. Ndo…
no tou mbudzisa mbudziso, huno nda i fhindula u ya nga hune
nda ḓivha uri hani.”
106 Nda ri, “Ndi khou yo ni vhudzisa iṅwe.” Nda ri, “No amba
zwauri…zwauri Mudzimu o vha e na tshivhidzo. Huno zwino
ndi khou ya u ni ṋea mbuelo ya u ni vhudza, Vhakriste vha u
thoma, arali ni tshi ṱoḓa u vha vhidza Mukaṱoḽika, zwo luga;
Petro, Yakobo, Yohane, Mariko, Luka, na vhaṅwe vhoṱhe, vhone,
ee.” Nda ri, “Zwenezwo nga u tevhela mbekanyo ya Bivhili ye
havha vhaapostola vha ṅwala, zwino ni mmbudza ṋamusi uri
vhabishopho vhaṋu ndi vhahulwane u fhira zwe vha vha vha
zwone, ni na vhuṱali vhunzhi? Huno ni a ḓivha uri u londa
hani…?”

“Ee, muṋe wanga. Izwo ndi zwone kokotolo.”
107 Nda ri, “Zwenezwo ndi ngani zwo vha zwo ralo, zwauri musi
vho tevhela milayo ya Yesu Kristo, vho vusa vhafu, vha pandela
vhodiabolo, vho ita tshaka dzoṱhe dza zwiga na zwimangadzo,
huno a ni zwi iti ṋamusi? Zwino ho khakheamini?”
108 Arali tshivhidzo tsho vha tshi khwine kha tshikhathi tsha
Luther, kana tshikhathi tsha Wesley, kana tshiṅwe tshikhathi-
vho, u fhira zwe zwa vha zwi zwone ngei murahu, ndi ngani vha
songo ita mishumo yavho tshifhingani itsho? Ni a vhona? Ni a
vhona? Zwa vhukuma. Murahu kha Ipfi!
109 Simisoni o ima henefho, a bvulwa maanḓa awe. Fhedzi, ni
a ḓivha, ho vha hu na tshiṅwe tshithu (ndi ṱoḓa u ṱavhanya)

Vhafiḽista a vho ngo dzhiela nzhele, musi Simisoni o vha o ima
henefho a tshi khou elekanya nga ha izwi zwoṱhe.

110 Ndi tama ndo vha ndi tshi nga dzhia shango ḽa Pentekoste
huno nda vha tikedza khuḓani huṅwe fhethu, vha litsheni vha
elekanye nga u ralo lwa tshifhinganyana, itanu elekanya uri
hezwi zwithu zwi pfalaho. Naa ri ngafhi zwino na tshigwada
tshihuluhulu tsha dzangano? Muṅwe na muṅwe u hanedzana na
muṅwe. Vha Vhuthihi vha lwa na vha Vhuvhili, vha Vhuvhili
vha lwa na vha Vhuraru, na zwiṅwe zwinzhi, zwoṱhe, ndi nga
nḓila ine zwa vha ngayo. Izwo a zwi tei u vha nga iyo nḓila. A
zwi tei u vha nga iyo nḓila. Ri tea u vhuya, huno ra kuvhangana
nahone ra zwi dzudzanya kha mutheo wa A RALO MA AMBA
MURENA.

111 Naa thaidzo ndi mini kha vhaporofita tshivhidzoni? Ipfi ḽa
Murena ḽi tea u ḓa kha vhaporofita. Huno arali muporofita a
no amba uri ndi muporofita, huno a tshi ḓo landula iyi Ngoho
Bivhilini, u ya nga Ipfi, a si muporofita. Zwino, ri teya u vha na
hezwi zwifhiwa uri dzudza kha ngona, uri vhulunga kha ngona.
Fhedzi henefho, nga iṅwe nḓila kana iṅwe-vho, ro ṱutshela kule
hazwo zwoṱhe. Huno vha ima, murahu khuḓani.

112 Hafha ho ima Simisoni, o ima khuḓani, a tshi khou elekanya
nga ha zwoṱhe zwe zwa vha zwi hone. Huno avha Vhafiḽista
vho ima ngei nṱha, vhe na zwanḓa zwavho zwo mona na avha
vhasadzi, vha tshi khou sedza fhasi, vha tshi khou boḓa nahone
vho kambiwa, huno vha tshi khou pembelela gundo khamulanda
waYehova. Yawee, nṋe nṋe, naa izwo a zwi sokou rumela tshiṅwe
tshithu nga kha inwi, u humbula nga ha hezwo, gundo nga nṱha
ha puḽane ya Yehova! Ee, vho ima henefho na mudzimu wa
khovhe. Dagon o vha e mudzimu wa khovhe. Huno vho vha vha
tshi khou dugisa tshiṱhavhelo. Vhutshilo ha muthu ho dzhiiwa,
ṅwana muṱuku o ḓo tea u fela tshiṱhavhelo, vha gidimisa banga
nga khae, mbilu yawe, u itela tshiṱhavhelo. Huno vho vha vhe
henefho, vhe kha u pembela huhulu kha gundo ḽa u kunda
Yehova.

113 Huno tshivhidzo madekwana a ṋamusi, vhunga
tshivhalonyana tsha Vhafiḽista, tshi tshi khou takala nga
muhumbulo wa uri Khoro ya Zwivhidzo, nga murahu ha
tshifhinganyana, i ḓo vala tshivhidzo tshiṅwe na tshiṅwe tshine
tsha sa vhe khayo. Simisoni, na khathihi ni songo fhungudzela
mavhudzi aṋu!Dzulani henefho na iḽo Ipfi. A thi londi zwine zwa
bvelela, inwi dzulani henefho na iḽo Ipfi. Ni songo ṱanganyisa
kha izwo.

114 Simisoni u thoma u elekanya, “A thi ḓivhi arali hu na
khonadzeo?” Zwino a ri, “Ndi a ḓivha uri mavhudzi anga o
aluwa, fhedzi ndo pofula. Hu nga vha na khonadzeo ya iṅwe
mvuseledzo. Hu na khonadzeo.”

115 A ri kha mutukana muṱuku, “Vhea zwanḓa zwanga kha
phuphu. Naa iyi ndi phuphu ine tshifhaṱo tshoṱhe tsho tikiwa
ngayo?”

“Ee.”
“Huno inwi ni ri khosi dzoṱhe na vha ḓivhalea vha

nga nṱha?”
“Ee.”

116 “Ndo neta. Ni ḓo tea u ita, na nnyita uri ndi ite madembe
manzhi nga maanḓa na zwithu! Naa ni nga farisa zwanḓa
zwanga kha phuphu?”
117 Huno a vhea zwanḓa zwawe kha phuphu, huno a ima vhukati
hadzo, khamusi nga iyi nḓila. Huno a ima henefho na zwanḓa
zwawe zwi tshi sukumedza phuphu. Vhafiḽista, vha tshi khou
pembela nahone vhe na tshifhinga tshihulu tsho raloho, vho
hangwa u mu linda. Yawee, nṋe nṋe!
118 Fhedzi a thoma u elekanya, “Mudzimu u kha ḓi vha
Mudzimu. Ndi a ḓivha uri O ralo. Ndo Mu linga. Ndo Mu
lingulula. Ndi a zwi ḓivha uri U kha ḓi vha Mudzimu. Ndi nṋe o
khakheaho. Ndi nṋe we a tshinya.” A vho ngo limuwa miṱodzi i
tshi elela kha ayo maṱo a bofu, a tshi tsa na luṱaha lwawe. A vho
ngo dzhiela nzhele milomo yawe i tshi tamba-tamba. “Murena,
ndo khakha. I ri ndi fe na Vhafiḽista.”
119 O ṱoḓa Ipfi ḽa Mudzimu ḽi tshi vhonadzwa phanḓa ha uyo
Isabele, u fhira zwe a vha a tshi ṱoḓa vhutshilo hawe. Oo, arali
ulwo lutamo lu tshi nga ḓa tshivhidzoni hafhu! Iina. O vha a
sa khou rabelela maitele maswa, dinomineisheni ntswa, fhedzi
uri Ipfi ḽa Mudzimu ḽi ḓivhadzwe hafhu; pfulufhedziso ye a
vhuya a vha nayo, i nga ḓi dovha ya vhuya khae. O vha a tshi
ḓivha zwe zwa vha zwi tshi ḓo bvelela arali thabelo yawe yo
fhindulwa, fhedzi o vha o ḓilugisa nahone e kha u ḓiimisela. Oo,
arali tshivhidzo tsho vha tshi tshi nga tou ralo fhedzi! Zwenezwo
a vhidzelela!
120 Nga u ongolowa o vha a tshi khou rabela, “Zwi a konadzea,
Murena. Zwi a konadzea. Ndi ima hafha, fureme yanga khulu
i kha ḓi vha yo ṱangana. Ndi fhano, mavhudzi anga o aluwa.
Fhedzi ndo vha ndi sa tsha kona u vhona uri zwi dobiswa hani,
ngauri maṱo anga o pofula. A thi koni u vhona he nda vha ndi tshi
khou ya hone. Fhedzi zwi a konadzea uri—uri U ḓo zwi tendela
zwa bvelela hafhu,Murena, u sumbedzamaanḓaAu.”

A huwelela, “Luthihi hafhu,Murena, luthihi hafhu!”
121 Oo, arali tshivhidzo tsho vha tshi tshi nga kona u vhidzelela
fhedzi izwo, “Luthihi hafhu,Murena, kha ri vhonemaanḓaAu!”
122 “Luthihi hafhu!” Huno musi a tshi lila nahone a humbela
Mudzimu, ndi kona u vhona iyo misipha i tshi thoma u
zwimba. Musipha muṅwe na muṅwe muvhilini wawe wa thoma
u shanduka. Muya Mukhethwa wo vha u tshi khou ḓa khae



LUTHIHI HAFHU, MURENA 23

nga itsho tshifhinga. A ṱharamudza zwanḓa zwawe hafhu, nga
maanḓa a Muya Mukhethwa khae, tshifhaṱo tsha wela fhasi.
Bivhili yo ri, “O vhulaha vho engedzeaho nga iḽo ḓuvha u fhira
vhe a ita maḓuvha awe oṱhe.” O khunyeledza ndaela yeMudzimu
amu ṋea, tshifhingani itsho. “Luthihi Hafhu!”
123 Zwodzulela u vha nga yeneyo nḓilamusimaanḓa aMudzimu
a tshi ḓa, tshivhumbeo tshihulu tsha dziizimu tshi a wa. Simisoni
ndi gundo ḽihulwanesa kha swina ḽawe ḽo vha ḽi tshifhingani
tshawe tsha vhufhelo.
124 Zwino i ri ni ndi ambe izwi, kha u vala. Pentekoste, naa ri
nga ima kha poswo ya aya madzangano mahulu, naa ri nga ima
fhethu haHollywood na izwi zwiṅwe zwithu zwoṱhe zwine zwa ri
fhandekanya na lufuno lwa Mudzimu izwo zwi kha Kristo, huno
na ri nga ima henefho ra shanduka, huno ra lila nga maanḓa
hafhu, “Murena, luthihi hafhu ri ite pentekoste! Luthihi hafhu,
Murena, luthihi hafhu ri ite pentekoste! Luthihi hafhu sumbedza
maanḓa Au kha riṋe, Murena! Luthihi hafhu”?
125 Thetshelesani, tshinyadzani swina ḽaṋu phanḓa ha musi
swina ḽaṋu ḽi tshi ni tshinyadza. U ḓo zwi ita. Vhuisani
miṱangano ya fesheni ya kale na zwithu. Huno, oo, litshaniDeḽiḽa
fhedzi, ni litshe shango ḽi ḽoṱhe, itsho tshithu tshine tsha ni
kunga na dzhena kha zwithu zwiṱuku zwine a no ngo tea u ralo.
Huno zwithu zwiṱuku, mathada a ḓa tshivhidzoni, huno ni nga
si konḓelele ndulamiso ngauri a ni tei u ralo; ni nga wela kha
tshiṅwe tshivhidzo, na zwithu zwi ngaho izwo. Maḓuvhani a u
ranga, musi muthu a sa tendelani na Ipfi ḽa Mudzimu, vho mu
hwala vha mu bvisa, o fa.
126 “Ri vhuise murahu kha pentekoste!” Hu si ṱano ḽa
Hollywood, fhedzi u rembuluwa nga mbilu yoṱhe kha Mudzimu
ndi zwine ra ṱoḓa. “Luthihi hafhu, OMurena, luthihi hafhu!”
127 Arali ndo vha ndi tshi nga vhona izwo zwi tshi bvelela, arali
maṱo anga a kale a shayaho nungo o vha a tshi nga sedza hafhu
huno nda vhona itsho tshivhidzo tshi tshi hangwa phambano
dzatsho! Arali ndo vha ndi tshi nga kona u vhona iyo sisteme ya
dinomineisheni i tshi kwashekana, huno vha zwi posela henefho
ngomu ha tshirumbi tsha Khoro, huno vha ri, “A ri ṱoḓi u vha na
mushumo nayo! A ri nga rengisi pfanelo dzashu dza mabebo!”
Arali ndo vha ndi tshi nga vhona Vhuraruthihi na Vhuthihi,
na vhone vhoṱhe, vha kuvhangana huno vha ri, “Vharathu,
kha ri humele murahu he ra Mu sia hone. Kha ri humele
murahu he ra thoma u ṱaṱisana nga tshashu, henefhomurahu kha
thero ya ndovhedzo ya maḓini, huno vha vhuya murahu nahone
vha dzhia nḓila ya Bivhili khazwo,” huno zwenezwo vha lila,
“Luthihi hafhu, Murena, luthihi hafhu!” Huno ra vha na heḽi
ṱano ḽoṱhe…na vhunzhi ha avha vhathu kha puḽatifomo huno a
vha ḓivhi zwo engedzeaho nga ha Mudzimu u fhira muvhuḓa u
tshi ita nga ha zwienda zwa mahaḓa, huno avha vhasadzi vha re

na rokho dzo pataho ngamaanḓa u swika lukanda lwavho lu tshi
vha nnḓa, vha tshi khou tshimbila nṱha na fhasi kha puḽatifomo,
vha tshi vhanda zwanḓa zwavho na u fhufha u mona hoṱhe nga u
ralo, vhunga tshivhalonyana tsha ṱano kana tshiṅwe tshithu.
128 “Mudzimu, ri humisele murahu kha Muya Mukhethwa na
maanḓa, na u vhonadzwa ha Ipfi! Luthihi hafhu,Murena, luthihi
hafhu!” Naa ni a zwi tenda? [Tshivhidzo tshi ri, “Amen.”—Mudz.]
“Murena Mudzimu, luthihi hafhu, luthihi hafhu i ri ndi vhone
Vhuhone ha Yesu Kristo vhu tshi khou tshimbila kha tshivhidzo,
i ri ndi vhone maanḓa Awe na pfulufhedziso Yawe i tshi
vhonadzwa phanḓa hashu. Luthihi hafhu, Murena, luthihi
hafhu! Mudzimu, ri khathutshele, ri thuse!”
129 Ni a vhona uri izwi zwiṅwe zwithu zwi ri i sa fhi?
Zwi vhulaya tshone…zwi pandela mvelo ya Kristo, nnḓa ha
tshivhidzo, nnḓa ha—nnḓa ha tshivhidzo, nnḓa kule ha vhathu.
Ri tea u vha vho lukiwaho lune a hu nga vhi na tshithu tshine tsha
ḓo ri fhandekanya na heḽi Ipfi na lufuno lwashu.
130 Yesu Kristo u fhano. Ndi ene Khotsi ashu. Ndi ene Mme
ashu. Ndi ene Mufhodzi wanga. Ndi ene Khosi yanga. Ndi ene
Mudzimu wanga. Ndi ene Vhutshilo hanga. Ndi ene dakalo
ḽanga. Ndi ene mulalo wanga. Zwoṱhe zwi re hone, O ralo, kha
nṋe. Ndi ene zwanga zwoṱhe kha zwoṱhe. U fhano zwino.
131 U ṱoḓa u vhuisa tshivhidzo murahu afho fhethu. Ndi a
mangala arali ro vha ri tshi nga lila, “Luthihi hafhu, Murena,”
huno ra tendela mi—miṱodzi ya tshanduko i tshi wa kha zwi bola
zwashu zwo pofudzwaho? A thi khou amba kokotolo na itshi
tshivhidzo. Izwi zwi khou theiphiwa, inwi ni a vhona, hafha, izwi
zwi ḓo ya u mona na shango. Irai vhashu—irai vhashu vhathu
vha vhuye murahu hafhu, iri zwi vhuye murahu kha fhethu hune
ri nga vhidza murahu wone—wone muṱangano vhunga ro vha ri
tshi anzela u vha nawo.
132 Itau dzhiya ya fumi kana miṅwaha ya fumiṱhanu, murahu,
lavhelesani uri zwo no wa zwi ngafhani u bva zwenezwo, sedzani
uri yo tsela fhasi hani, fhasi, fhasi. Zwi tou vha u swika zwi tshi
tou vha ṱhoni, muthu u pfa o shoniswa, kaṱukuṱuku, u amba nga
ha phodzoKhethwa, ho no vha na u nyadziwa hunzhi nga hazwo;
ni amba nga ha Muya Mukhethwa, musi lunyadzo lunzhi lwo
no ḓiswa Khawo. Izwo ndi zwone. A si mulandu wa Mudzimu.
Ndi Simisoni o siaho milayo ya Ipfi ḽa Mudzimu, huno o ita uri
tshiṅwe tshithu tshi imelwe, huno a litsha dzangano ḽi tshi mu
vheula, ḽa mu kungela ngomu haḽo.
133 Ndi ri kha inwi, mukomana wanga, khaladzi, arali na
khathihi nda sa ni vhona thungo iyi ya—ya Tshidzulo tsha
Khaṱhulo tshihulwane tsha Mudzimu, “Yesu Kristo ha shanduki
mulovha, ṋamusi, na lini na lini.” Ipfi Ḽawe, kha nṋe, ndi
Vhutshilo. U fhano zwino. Naa izwo ni a zwi tenda? [Tshivhidzo
tshi ri, “Amen.”—Mudz.] Ndi a ḓivha uri U fhano.

134 Huno tshithu fhedzi tshine na tea u ita, u ḓivha uri U
fhano, ndi u ḓibvisa nḓilani. Ni a vhona? Tenda fhedzi na
vha ni nḓilani, zwenezwo Mudzimu a nga si ni itele tshithu.
Musi ni tshi elekanya mihumbulo yaṋu, zwenezwo mihumbulo
ya Mudzimu a i na tshikhala. Fhedzi arali ni tshi ḓo litsha u
elekanya mihumbulo yaṋu, huno na elekanya mihumbulo Yawe!
“Ngelekanyo dzanga a si ngelekanyo dzaṋu,” O ralo. “Arali hu
na thendo, arali hu na maanḓa, elekanyani nga ha izwi zwithu.”
Hu si zwine tshiṅwe tshivhidzo tsha khou ya u amba nga hazwo,
fhedzi zweMudzimu a amba nga hazwo!
135 Vhunga uyu mufumakadzi muṱuku o eḓelaho hafha, a tshi
khou dzinginyea kha ukwu kubete. Uyo musadzi u khou yo
eḓela nga u ralo vhutshiloni hawe hoṱhe, nnḓani ha musi a tshi
nga wana lutendo lwawe—lwawe lwo dzula tswititi kha Yesu
Kristo. Huno a hu londwi tshine tsha ḓa kana tsha ṱuwa, tshi
ḓo dzumbululwa khae, zwenezwo a hu na tshithu tshi no khou yo
imisa phodzo. Izwo ndi zwone. Fhedzi musi ni tshi wana yaṋu…
Zwi ya na nga uri ni khou elekanya nga hamini.
136 Arali ni tshi ḓo tou tenda huno na vha na lutendo,Mudzimu a
nga ni itela tshiṅwe tshithu. Huno tshithu tshihulwanesa tshine
A nga ni itela tshone, madekwana a ṋamusi, ndi u swielela
muya waṋu murahu kha Vhuhone ha Tshivhili Tshawe. Murahu
henefho hunemuthumuṅwe namuṅwe ngomu hafha…
137 Itanu elekanya, mini-ha arali Muya Mukhethwa wo vha
u na muṅwe muthu ngomu hafha lwo fhelelaho kha ndango
Yawe? Elekanyani nga ha zwine zwa ḓo itea madekwana a
ṋamusi, elekanyani zwine zwa ḓo itea ngei Shreveport nga tshino
tshifhinga vhusiku ha matshelo! Vho vha vha tshi ḓo vha na
ṱhoho dza mafhungo huṅwe na huṅwe, “Tshigwada tsha vhathu
tsho penga. Vho vha vha tshi khou fhodza vhalwadze nahone vha
tshi vusa vhafu. Vha khou ita tshaka dzoṱhe dza zwithu fhasi
ngei Shreveport, Louisiana, ḽa United States, U.S.A.” Vho vha
vha tshi ḓo zwi wana kha theḽevishini, ya zwe vha vha vha tshi
khou ita, arali Muya Mukhethwa wo vha u tshi nga kona u dzhia
ndango yo fhelelaho.
138 Ndi ngani A sa iti? U ṱoḓa u ralo. U a funa u ralo. O lindela.
“Zwo luga,” ni ri, “Ndo Mu vhudzisa zwithu zwinzhi, ndi tou
vhenga u Mu vhudzisa nga maanḓa.” Humbelani zwinzhi, uri
madakalo aṋu a ḓale!
139 Naa ni nga humbulela khovhe ṱhukhu, ya hafu ya intshi nga
vhulapfu, nnḓa vhukati ha Pacific, i tshi ri, “Ndi khwine ndi tshi
nwa kha ayamaḓi nga zwavhuḓi, ndi nga ḓi fhelelwa ngao, ḽiṅwe
ḓuvha”? Naa ni nga elekanya nga ha mbevha ya uvho vhuhulu,
kha maḓulu mahulu a Egipita, humbulani, “Ndi ḓo ḓi fha thoro
nthihi nga ḓuvha, ngauri ndi nga ḓifhelelwa phanḓa ha musi
khaṋo i ḓaho i tshi ḓa”? Yawee, nṋe nṋe! Zwino kovhani hedzo
nga biḽioni ya ḓana, huno ndi nga nḓila yo leluwaho ine ni nga

fhedza khathutshelo tsha Mudzimu na tshilidzi na maanḓa kha
inwi, arali ni tshi nga tou zwi tenda, ni nga tou ḓilitsha…Zwo
luga, ndi farelwe ndi…ndi, ni nga si Mu fhedze.
140 Ndi ene tshisima tshi sa xi tsha Vhutshilo Vhu Sa Fheli,
hafha madekwana a ṋamusi u vhonadza pfulufhedziso iṅwe na
iṅweKhethwa ya Bivhili Yawe, kha nnyi na nnyi ane a ḓo I tenda.
Amen. Ee, muṋe wanga. Tshithu tshi tshoṱhe tshine na ita ndi u
nwa. Iḓani tshisimani huno ni nwe. Inwani u swika no fushea.
Ni nga si Mu fhedze. Hai, muṋe wanga. Ndi ene zwavhukuma
a sa fhedzei, huno ni nga tou u nwa na u nwa na u nwa. Ni nga
nwa phodzo yaṋu ngomu. Ni nga nwa tshidzo yaṋu ngomu. Itonu
ḓa huno ni nwe. “I ri ni uyo a re na ḓora a ḓe nahone a nwe.”
Amen. Ndi—ndi—ndi—ndi a ḓivha uri U fhano, nahone ndi a zwi
ḓivha uri U ḓo ita zwi fhirisaho, nga vhuḓalo arali ra nga tou Mu
tendela a zwi ita.
141 Ndi kha ḓi bva u vhona tshiṅwe tshithu tshi tshi bvelela.
Huno a—a thi ṱoḓi u thoma luṅwe lwa idzo tshumelo dza ulwo
lushaka, inwi ni a vhona, lwa mabono, ngauri ndi—ndi nṋe ndi
khou amba nga ha tshiṅwe tshithu-vho. Ni a vhona, ndi khou
amba nga ha inwi ni tshi ḓa, hu si u itela phodzo ya ṋama, fhedzi
ni tshi ḓa kha—kha…Nga u ṱavhanya musi vha tshi ita hezwo,
izwo zwi tou vha…Nia vhona, nga u ṱavhanya musi ndi tshi
tou ḓigeḓa, u ṱuwa, tshithu tsha u thoma ni a ḓivha, vhathu vha
wana, ni a ḓivha, ni pfa hezwo zwi dzhena ngomu.
142 Hafha, ndi nga ni vhudza. Uyo munna o dzulaho murahu
henefho, e na mutukana wa muzwala wawe e na khundu dzo
vhifhaho. Arali a tshi ḓo tenda,Mudzimu u ḓomu fhodza nahone
a mu ṋea mutakalo. Naa ni a tenda uri U ḓo mu fhodza nahone a
mu ṋea mutakalo? [Murathu u ri, “Amen.”—Mudz.] Arali ni tshi
ita, zwo luga zwenezwo Mudzimu u ḓo zwi ita. Ni a vhona? Ndi
zwone kokotolo. Amen.
143 Ngoyu munna o dzulaho henehafha, o ntsedzaho. U khou
rabelela muṱa wawe. Zwa vhukuma ha bvi fhano. U bva South
Carolina. Vho.Dixon. Fhedzi arali vha tshi ḓo tou tenda nga
mbilu yavho yoṱhe, Mudzimu u ḓo tendela iyo phaṱhutshedzo
khae. Naa ni a zwi tenda, muṋe wanga? Ndi mutsinda tshoṱhe
khae. A thi athu mu vhona, vhutshiloni hanga na khathihi.
Amen. A thi athumu vhona na khathihi, vhutshiloni hanga.
144 Fhedzi ni a vhona zwine nda khou amba?Naa ndimini? “Naa
izwo zwi shuma hani, Mukomana Branham?” Musi Mukomana
Branham a tshi kona u bva nḓilani! Ee, muṋe wanga. Musi ndi
tshi nga bva nḓilani, zwenezwoYesuKristo u a dzhena.
145 Nga nḓila fhedzi, henefho nga nṱha hawe, ndi muṅwemunna
o farwaho nga Mulilo, huno u bva ngei South Carolina, na ene-
vho. Izwo ndi zwone. Ndi a Tshi vhona tsho nembelela nga nṱha
hawe. Izwo ndi zwone kokotolo. U khou rabelela murathu ane
a vha gobi. Ndi zwone kokotolo. Thetshelesani. Ni Mukomana

Holmes. Naa ni a tenda uri Mudzimu…Naa iḽo ndi dzina ḽaṋu?
Mudzimu u ita…Mudzimu u ḓo ni tendela zwone.

Naa ni a vhona zwine nda khou amba? “Luthihi hafhu,
Murena, luthihi hafhu!”
146 Kha ri ime nga milenzhe yashu, muṅwe na muṅwe.
Vhidzelelani, Mupentekostaḽa, imisani zwanḓa zwaṋu, “Luthihi
hafhu, Murena! Luthihi hafhu, Murena, luthihi hafhu!”
Haḽeḽuya! A thi ḓivhi uri ndi ite mini, fhedzi Zwi fhano.
Kha ri vhidzelele, nga vhuthihi, “Luthihi hafhu, Murena!”
Zwi vhidzeleleni, “Luthihi hafhu, Murena! Luthihi hafhu,
Murena! Luthihi hafhu, Murena, rumela Maanḓa Au, rumela
phaṱhutshedzo Dzau. Rumela Muya Mukhethwa kha riṋe,
vhunga muya u vhudzulaho wa maanḓa, huno u ḓadze muya
muṅwe na muṅwe u re ngomu hafha, nga huswa.” Vhugala kha
Mudzimu! Zwi tendeni nga mbilu yaṋu yoṱhe. “Hafhu, Murena,
luthihi hafhu!” Haḽeḽuya!
147 Vho kambiwa kha Muya! Arali Muya Mukhethwa u tshi nga
tou shululela ngomu haṋu u swika no kambiwa nga maanḓa
lune na hangwa zwine dzina ḽaṋu ḽa vha zwone, u swika ni
tshi hangwa u tima-tima haṋu hoṱhe; u ni wana no kambiwa
nga maanḓa kha Muya u swika ni tshi hangwa u tima tima
haṋu, amen, zwenezwo ni nga kona u ya huṅwe fhethu na
Mudzimu. Zwenezwo vhidzelelani, “luthihi hafhu,” tshi bva kha
vhufulufhedzei, huno zwenezwo tshiṅwe. Haḽeḽuya! O ḓadzwa
nga Muya Mukhethwa, havha vho kambiwaho kha Muya; U
luga ha Mudzimu na vhukhethwa, na maanḓa, zwi ni ita uri ni
kambiwe nga maanḓa u swika ni tshi hangwa uri ni nnyi. A ni
tshithu, tsha u tou thoma. Elelwani, Mudzimu u khou ṱoḓa u
ḓa kha inwi. “Hafhu, Murena, luthihi hafhu! Hafhu, Murena,
hafhu!”
148 Oo, Pentekostaḽa, Pentekostaḽa, shavhisa vhutshilo haṋu!Hu
tou vha na tshifhinga tshiṱuku tsho salaho. Zwo no vha tsini u
fhira zwine na elekanya. Arali ndi sa ambi ḽiṅwe ipfi u bva kha
ino phuḽuphithi, elelwani, shavhisani vhutshilo haṋu! Zwo no
vha tsini u fhira zwine na elekanya. Ndi pfa Muya Mukhethwa
kha nṋe, u tshi ri, “Zwi ambe hafhu.” Shavhisani vhutshilo hau!
Tshifhinga tsho ṱuwesa u fhira zwine na elekanya.
149 Luthihi hafhu, Murena, luthihi hafhu ḓadza Life Tabernacle
nga Vhutshilo Vhu Sa Fheli, muraḓo muṅwe na muṅwe ngomu
hafha. Huno tendela Vhugala ha Murena vhu tshi wela kha
tshino tshivhidzo, Murena Yesu. Haḽeḽuya! Haḽeḽuya! Ndi tenda
Mudzimu. Luthihi Hafhu, Murena, luthihi hafhu i ri muthu a
hangwe uri ndi nnyi. I ri ni munna a hangwe u sa tenda hawe,
uri ri nga kona u lila, “Luthihi hafhu,Murena, luthihi hafhu!”

Naa ni aMu funa? [Tshivhidzo tshi ri, “Amene.”—Mudz.]
150 OMudzimu, Khotsi wa Ṱaḓulu, ri ṋee mvuseledzo mimuyani
yashu, Murena. Ri vhona dzi—dzi—mbone dzi khou bvisa vhutsi,

Mulilo u re kha aḽiṱari u khou bva. O Murena Mudzimu, sedza
fhasi kha lushaka lwo seṅwaho lwa tshivhi, fhedzi, Murena,
u songo hangwa vhathu Vhau. Vhathu hafha vho lusa lwa
miṅwaha, Murena, u fhaṱa iyi ekonomi ṱhukhu u itela Iwe. Life
Tabernacle yo fhaṱwa, Murena, u itela tshone—tshone tshiṱitshi
tsha u tshidza mimuya, u itela mvuseledzo. O Mudzimu, luthihi
hafhu shela Maanḓa Au Makhethwa khatsho. Fhenḓa muraḓo
muṅwe na muṅwe, bvisa phambano iṅwe na iṅwe. Rumela fhasi
mvula yaMulilo Mukhethwa waMudzimu huno u funge mimuya
yashu,Murena, nga Vhuhone ha YesuKristo. Ngavhe vhathu vha
sa imisiwi kha u sa tenda, uri vha kone u vhona U fhano na riṋe;
nahone U ḽone Ipfi, huno Muṱalukanyi wa mihumbulo ya mbilu,
vhunga Bivhili yo sumbedzwa nga maanḓa kha riṋe, hafhu na
hafhu. Murena Mudzimu, kha ri phaphathe zwipfi zwashu, zwa
Muya wa Mudzimu u vhukati hashu. Zwi tendele, Khotsi. Ndi
zwi kumedza kha Iwe, na nṋe muṋe. Amen.
151 Mukomana, khaladzi, a thi ḓivhi, kha Bivhili yanga, tsha
tshiṅwe tshithu tshe Mudzimu a fulufhedzisa u tshi ita phanḓa
ha U Takulelwa Ṱaḓulu ha Tshivhidzo. A thi ralo. Ni khou
elekanya nga ha luswayo lwa ḽivhanda, lu no khou ḓa; ndo
ni vhudza, ndi lwone, vho zwi wana. Ni a vhona? Tshithu
tshi tevhelaho tsho salaho ndi tsha u Takulelwa Ṱaḓulu ha
Tshivhidzo. Zwi nga ḓa tshifhinga tshiṅwe na tshiṅwe, huno
zwa si thithise luṅwe Luṅwalo kha Bivhili, u ya nga hune
nda ḓivha. Mudzimu u a ḓivha uri izwo ndi ngoho. Ee, muṋe
wanga. Tshifhinga tsho sendela. Ho no vha tsini u fhira zwine
ra elekanya.
152 Kha ri tou bonya maṱo ashu, huno ri imbe, Ndi a Mu Funa.
Khamusi, arali ri tshi ḓo luvha nahone ra Mu renda, khamusi
U ḓo ita tshiṅwe tshithu. Ndo rabela vhege iyi yoṱhe, u vhona
u phuletshedza ngomu ha iyi thaberenakeḽe. Nda rabela ndi sa
athu ḓa fhano. Ndi na vhathu vha no khou rabelela izwi. Oo,
hu na—hu na thabelo i no khou ya nṱha u itela hezwi. Ndi khou
lingedza u tenda nga mbilu yanga yoṱhe. Kha ri phaphame, nga
u ṱavhanya. Kha ri tou Mu losha na u Mu renda, musi ri tshi
lu imba zwino maṱo ashu o bonya nahone zwanḓa zwashu kha
Mudzimu.

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

153 Zwino musi ri tshi imba ndimana i no tevhela, khaḓanani
na muṅwe muthu tsini haṋu, murathu waṋu wa Mukriste, ni ri,
“Mudzimu a ni fhaṱutshedze,” zwinomusi ri tshi lu imba.

Ndi a Mu funa, ndi…
Arali ni tshi funana, ni nga si kone u sa funaMudzimu.

Ngauri O thoma…

…?…
…tshidzo
Kha wa Khaḽivari…

154 Zwino kha ri ri, “Haḽeḽuya!” “Haḽeḽuya!” Zwi ambe hafhu,
“Haḽeḽuya!”Hafhu, “Haḽeḽuya!” RendaniMudzimuwashu!

Ndi a Mu funa, ndi a Mu funa
Ngauri…

Mukomana Don, no luga? 

